
1. ᓄᓇᕗᑦ ᑐᙵᕕᒃᑯᑦ. ᐱᓕᕆᖃᑎᒌᖕᓂᖅ- ᐱᓕᕆᖃᑎᒌᖕᓂᖅ ᖃᓄᐃᙱᑦᑎᐊᖁᔨᓪᓗᑎᒃ. 2006

1.	 ᓇᓗᓇᐃᕐᓯᒋᐊᕈᑦ
ᓄᓇᕗᒥ ᓄᓇᓕᑦᑎᐊᕙᐅᕚᓪᓕᕈᑎᒃᓴᓄᑦ ᐱᓕᕆᐊᒃᓴᖃᕐᓂᖅ (NCWP) ᑲᑐᔾᔨᖃᑎᖃᖅᐳᑦ ᓄᓇᕗᑦ ᑐᙵᕕᒃᑯᓐᓂ (NTI), 
ᒐᕙᒪᖓᓂ ᓄᓇᕗᑦ ᐋᓐᓂᐊᖃᕐᓇᖏᑦᑐᓕᕆᔨᒃᑯᑦ ᐋᓐᓂᐊᖅᑐᓕᕆᔨᒃᑯᓪᓗ,ᐊᒻᒪᓗ ᑲᓇᑕᒥ ᐋᓐᓂᐊᖅᑐᓕᕿᔨᒃᑯᑦ ᐅᑭᐅᖅᑕᖅᑐᒧᑦ 
ᐱᓕᕆᐊᖃᖅᑐᓂ.  ᐱᓇᓱᐊᕐᓂᖃᖅᑐᓪᓕ ᐃᓚᐅᑎᑦᑎᒃᑲᓐᓂᕈᒪᓪᓗᑎᒃ ᐃᓄᖕᓂᑦ ᐱᕙᓪᓕᐊᒃᑲᓐᓂᖁᓪᓗᒋᑦ ᐊᐅᓚᑦᑎᖁᓪᓗᒋᓪᓗ 
ᐋᓐᓂᐊᖅᑐᓕᕆᓂᕐᒨᖓᔪᓂ ᐃᖏᕐᕋᑎᑦᑎᕙᓪᓕᐊᓂᕐᒥ ᐱᔨᑦᓯᕈᑎᓂᒡᓗ ᑎᒍᒥᐊᕐᓂᖅᓴᐅᖁᓪᓗᒋᑦ ᓄᓇᕗᑦ ᐃᓗᐊᓂ, 
ᑕᐃᒪᐃᓕᐅᕐᓂᕐᒥᒍᓪᓗ ᐊᑐᖅᐳᑦ ᓄᓇᕗᑦ ᓄᓇᑖᕈᑎᖓᑕ ᐊᖏᕈᑎᐅᑉ ᐃᓗᐊᓂ ᑎᑎᕋᖅᓯᒪᓂᖃᖅᑐᒥ ᓈᓴᐅᑎᓕᖕᒥ 32-ᒥ. 
ᓄᓇᑦᑎᐊᕙᐅᕚᓪᓕᕈᑎᒃᓴᓕᕆᓂᖅ ᐱᔪᒫᕆᔭᐅᓚᐅᖅᑐᓂ ᐊᑐᓕᖁᔭᐅᓚᐅᖅᑐᓂᓗ ᓄᓇᓕᖕᓄᑦ ᑐᕌᖓᔪᓂ ᐸᕐᓇᐅᑎᓂᑦ ᑕᐃᑲᓂ 
HII ᐅᓂᒃᑳᖓᓐᓂ, ᐱᓕᕆᖃᑎᒌᖕᓂᖅ - ᖃᓄᐃᙱᑦᑎᐊᖁᔨᓪᓗᑎᒃ.1

ᐊᕐᕕᓂᓖᑦ (ᐱᖓᓲᔪᖅᑐᑦ) ᓄᓇᓖᑦ ᓂᕈᐊᖅᑕᐅᓚᐅᖅᑐᑦ ᐱᓕᕆᕕᐅᓂᐊᕐᓗᑎᒃ ᐅᑯᐊᖑᕗᑦ ᑲᖏᖅᑐᒑᐱᒃ, ᑯᒑᕐᔪᒃ, ᖁᕐᓗᖅᑐᖅ, 
ᐊᕐᕕᐊᑦ ᐊᒻᒪᓗ ᓴᓪᓕᖅ.

ᑐᕌᒐᕆᔭᐅᓚᐅᖅᑐᑦ ᐱᓇᓱᐊᖅᑕᐅᔪᒪᓚᐅᖅᑐᓪᓗ ᐱᓕᕆᐊᖑᔫᑉ ᐃᓗᐊᓂ ᐃᒪᐃᓕᐅᕈᓐᓇᖁᓪᓗᒋᑦ:

•	 ᐋᖅᑭᒃᓱᐃᓗᑎᒃ ᐊᑐᓕᖅᑎᓪᓗᒍᓗ ᐃᓚᐅᑎᑦᓯᓯᒪᑦᑎᐊᖅᑐᓂ ᓄᓇᓕᑦᑎᐊᕙᐅᕚᓪᓕᕈᑎᒃᓴᓂ 6-ᓂ ᓄᓇᓕᐅᔪᓂ 
ᓄᓇᕗᒥ, ᓇᓕᒧᓕᖅᑎᔾᔫᒥᖁᓪᓗᒋᑦ ᒫᓐᓇ ᐊᑐᖅᑕᐅᔪᓐᓇᖅᑐᑦ, ᐃᖅᑲᓇᐃᔭᖅᑎᑦᑎᓂᕐᒥ ᒪᑭᑕᑎᑦᑎᒃᑲᓐᓂᖁᓪᓗᒋᑦ 
ᐊᔪᕈᓐᓃᖅᐸᓪᓕᐊᒃᑲᓐᓂᖁᓪᓗᒋᓪᓗ, ᐊᒻᒪᓗ ᑮᓇᐅᔭᓕᐅᕈᑎᒃᓴᒃᑲᓐᓂᕐᓂ ᐱᑕᖃᖁᓪᓗᒍ ᑕᒪᒃᑯᐊᓗ ᓄᓇᓕᐅᑉ 
ᐃᓗᐊᓂ ᐱᔨᑦᓯᕈᑕᐅᕙᒃᑐᑦ ᐊᑐᐃᓐᓇᐅᓂᖅᓴᐅᓕᒃᑲᓐᓂᖁᓪᓗᒋᑦ ᐱᑕᖃᕐᓂᖅᓴᐅᓕᖁᓪᓗᒋᓪᓗ ᑖᒃᑯᓇᓂ ᓄᓇᓕᐅᔪᓂ 
ᐱᓕᕆᕕᐅᓕᒑᔪᓂᐊᑐᕐᓗᑎᒃ ᐱᐅᓂᕐᐹᓂᒃ ᐊᑐᖅᑕᐅᔪᓐᓇᖅᑐᓂᒃ ᑖᒃᑯᓇᖓᑦ ᐱᓕᕆᐊᖑᔪᓂᑦ ᓄᓇᓕᖕᓄᑦ ᐊᓯᖏᓐᓄᑦ 
ᐊᑐᖅᑕᐅᖃᑦᑕᓕᕋᔭᖅᑐᓂᒃ ᑕᐃᒫᒃᑕᐅᖅ ᓄᓇᓕᑦᑎᐊᕙᐅᕚᓪᓕᕈᑎᒃᓴᖏᓐᓄᑦ ᐸᕐᓇᐅᑎᓕᐅᖅᐸᓪᓕᐊᓕᖁᓪᓗᒋᑦ 
ᐊᐅᓚᔾᔭᒋᐊᕈᑎᐅᔪᓐᓇᖁᓪᓗᒍ ᓄᓇᕗᒥ ᓄᓇᓕᐅᔪᓄᑦ.

•	 ᑮᓇᐅᔭᓕᐅᕈᑎᒃᓴᒃᑲᓐᓂᕐᓂ ᐱᑕᖃᖁᓪᓗᒍ ᑕᒪᒃᑯᐊᓗ ᓄᓇᓕᐅᑉ ᐃᓗᐊᓂ ᐱᔨᑦᓯᕈᑕᐅᕙᒃᑐᑦ ᐊᑐᐃᓐᓇᐅᓂᖅ- 
ᓴᐅᓕᒃᑲᓐ ᓂᖁᓪᓗᒋᑦ ᐱᑕᖃᕐᓂᖅᓴᐅᓕᖁᓪᓗᒋᓪᓗ ᑖᒃᑯᓇᓂ ᓄᓇᓕᐅᔪᓂ ᐱᓕᕆᕕᐅᓕᒑᔪᓂᐊᑐᕐᓗᑎᒃ ᐱᐅᓂᕐᐹᓂᒃ  
ᐊᑐᖅᑕᐅᔪᓐ -ᓇᖅᑐᓂᒃ ᑖᒃᑯᓇᖓᑦ ᐱᓕᕆᐊᖑᔪᓂᑦ ᓄᓇᓕᖕᓄᑦ ᐊᓯᖏᓐᓄᑦ ᐊᑐᖅᑕᐅᖃᑦᑕᓕᕋᔭᖅᑐᓂᒃ ᑕᐃᒫᒃᑕᐅᖅ 
ᓄᓇᓕᑦᑎᐊᕙᐅᕚᓪ ᓕᕈᑎᒃ ᓴᖏᓐᓄᑦ ᐸᕐᓇᐅᑎᓕᐅᖅᐸᓪᓕᐊᓕᖁᓪᓗᒋᑦ ᐊᐅᓚᔾᔭᒋᐊᕈᑎᐅᔪᓐᓇᖁᓪᓗᒍ ᓄᓇᕗᒥ 
ᓄᓇᓕᐅᔪᓄᑦ.

•	 ᐃᑲᔫᑎᓂᖃᖁᓪᓗᒍᓗ ᓄᓇᓖᑦ ᐊᑐᓂ ᓄᓇᕗᒥ ᓇᖕᒥᓂᖅ ᓇᓗᓇᐃᖅᓯᓗᑎᒃ ᐱᔪᒪᔭᖏᓐᓂᓗ 
ᐋᖅᑭᒍᑎᒃᓴᐅᑕᐅᓪᓗᐊᖅᑐᓂ ᐃᓱᒪᓕᐅᕈᓐᓇᖁᓪᓗᒋᑦ ᐋᓐᓂᐊᖃᕐᓇᖏᑦᑐᓕᕆᓂᕐᒧᑦ, ᐱᔭᕆᐊᓕᖏᓐᓂ 
ᑭᙴᒪᒋᔭᐅᓗᐊᖑᐊᖅᑐᓂ, ᓂᕈᐊᕐᕕᒋᔪᓐᓇᖅᑕᖏᓐᓂᓗ ᐊᒻᒪᓗ ᓯᕗᓪᓕᐅᑎᒋᐊᓕᖏᓐᓂ, ᖃᓂᒪᖏᓪᓗᑎᒃ 
ᖃᓄᐃᖏᑉᐹᓪᓕᖁᓪᓗᒋᓪᓗ ᓄᓇᓕᖕᓂ ᐃᓄᒋᔭᐅᔪᑦ.

ᐅᓇ ᓄᓇᓕᖕᓂ ᐸᕐᓇᐅᑎᓕᐊᕆᔭᐅᓯᒪᔪᑦ ᐊᒃᓱᕈᕆᔭᐅᑦᑎᐊᓚᐅᖅᑐᖅ ᐱᔭᕇᖅᑕᐅᔪᓐᓇᖅᓯᓚᐅᖅᑐᑦ ᐃᒡᓗᓕᖕᒥᐅᓄᑦ ᒫᑦᓯ 
2009ᒥᑦ – ᐅᑐᐱᕆ 2010ᒧᑦ.

2 ᓄᓇᓕᖕᓂ ᖃᓄᐃᖏᑦ ᑎᐊᕐᓂᕐᒧᑦ ᐸᕐᓇᐅᑎ – ᑰᒑᕐᔪᒻᒥ



1. ᑲᑐᕇᓇ ᕿᕐᓄ, ᒥᐊᓕ ᑲᕋᖕᓴᖅ ᐊᒻᒪᓗ ᕕᑐᕆᒃᔅ ᐊᑉᓴᒃᑕᐅᓐ
2. ᑖᒃᑯᐊᖑᓪᓗᑎᒃ ᕕᑐᕆᒃᔅ ᐊᑉᓴᒃᑕᐅᓐ, ᓘᓯ ᐋᑯᐊᖅ, ᔪᐊᔩᓇ ᓂᙵᖅ, ᔮᔅ ᐊᑦᑭᓐᓴᓐ, ᒥᓂᓕ ᑏᑐᕆᒃ, ᑲᓄᑦ ᕿᔪᓇᖅ ᐊᒻᒪᓗ ᕗᕋᐃᓱ ᕌᑉ

2. ᓄᓇᓕᖕᓂ	ᖃᓄᐃᖏᑦᓯᐊᖅᐹᓪᓕᕈᑎᓄᑦ	ᑲᑎᒪᔨᕋᓛᑦ
	 2.1	ᐱᔾᔪᑎᖓᑦ	ᐱᔭᕆᐊᑭᓪᓕᑎᕆᔩᑦ

ᓯᕗᓪᓕᕐᐹᒥ ᖃᐅᔨᓴᕆᐊᙵᑎᓪᓗᒋᑦ ᑐᙵᓱᑦᑎᑕᐅᓂᖏᓐᓂ ᓯᕗᒧᐊᑉᐸᓪᓕᐊᒍᑎᒋᓂᐊᖅᑕᖓᓐᓄᑦ ᓄᓇᓕᓐᓂᑦ 
ᐸᕐᓇᐅᓯᐅᕐᓂᕐᒧᑦ ᐃᓕᓐᓂᐊᓂᕐᒥ ᐃᖃᓗᓐᓂ ᕖᕝᕗᐊᕆ 2009ᒥ, ᐱᖓᓱᑦ ᑰᒑᕐᔪᒻᒥᐅᑦ1 ᓂᕈᐊᖅᑕᐅᔪᔪᑦ ᑭᒡᒐᖅᑐᐃᖁᔭᐅᓪᓗᑎᒃ 
ᓄᓇᓕᓐᓂᑦ. ᐱᖓᓱᑦ ᓂᕈᐊᖅᑕᐅᔪᔪᑦ ᒪᐃᔭᐅᑉ ᐊᓪᓚᕝᕕᖓᓐᓂᒃ, ᓄᓇᓕᓐᓂᑦ ᖃᓂᒪᑦᑕᐃᓕᔪᓕᕆᔨᒥᒃ ᐊᒻᒪᓗ ᓄᓇᓕᓐᓂᑦ 
ᑐᓴᐅᒪᖃᑦᑕᐅᑎᓂᕐᒧᑦ ᑐᖅᑲᑕᕐᕕᒻᒥᒃ. ᐱᖓᓱᑦ ᓂᕈᐊᖅᑕᐅᔪᔪᑦ ᒪᓕᑦᑐᒋᑦ ᐃᓕᙵᓂᖏᑦ ᑲᒪᖃᑦᑕᓂᕐᒥᒃ ᐃᓗᓯᓕᕆᓂᕐᒥᒃ 
ᖃᓄᐃᙱᑦᑎᐊᕐᓂᒧᓪᓗ ᐱᔾᔪᑕᐅᕙᑦᑐᓂᒃ ᓄᓇᓕᓐᓂᑦ. ᒪᓕᑦᑐᒍ ᐃᖃᓗᓐᓂ ᐃᓕᓐᓂᐊᕐᓂᐅᔪᔪᖅ, ᐱᖃᑕᐅᔪᔪᑦ ᐅᑎᔪᔪᑦ 
ᑰᒑᕐᔪᓐᓄᑦ ᐋᖅᑮᓪᓗᑎᓪᓗ ᑰᒑᕐᔪᓐᓂ ᖃᓄᐃᙱᑦᑎᐊᖅᑐᓕᕆᓂᕐᒧᑦ ᐱᔭᕆᐊᑭᓪᓕᑎᕆᔨᐅᓂᐊᖅᑐᓂᒃ.

ᐅᑎᓚᐅᖅᑎᓪᓗᒋᑦ, ᑰᒑᕐᔪᓐᓂ ᖃᓄᐃᙱᑦᑎᐊᖅᑐᓕᕆᓂᕐᒧᑦ ᐱᔭᕆᐊᑭᓪᓕᑎᕆᔩᑦ ᑐᔪᐃᔪᔪᑦ ᑎᑎᖅᑲᕐᒥᒃ ᑐᙵᓱᑦᑎᑎᓪᓗᑎᒃ 
ᓄᓇᓕᓐᓂᑦ ᑲᑎᒪᖃᑕᐅᖁᓪᓗᒋᑦ ᐃᓕᓚᐅᖅᑕᖏᓐᓂᒃ ᐃᓕᓐᓂᐊᓂᕐᒥ. ᑐᙵᓱᑦᑎᑎᔾᔪᑦ ᑎᑎᖅᑲᖅ ᑐᔫᑕᐅᔪᔪᖅ ᓄᓇᓕᓐᓂᑦ 
ᑲᑐᔾᔨᖃᑎᒌᓄᑦ ᐱᓕᕆᕕᓐᓄᓪᓗ ᐱᖃᓯᐅᑎᓪᓗᒋᑦ: Hᐊᒪᓚᒃᑯᑦ ᑲᑎᒪᔨᖏᑦ, ᐃᓅᓱᑦᑐᓄᑦ ᑲᑎᒪᔨᕋᓛᑦ, ᐃᓄᑐᖃᕐᓄᑦ ᑲᑎᒪᔨᕋᓛᑦ, 
ᒪᓕᒐᓕᕆᓂᕐᒧᑦ ᑲᑎᒪᔨᕋᓛᑦ, ᐊᕐᓇᐃᑦ ᑲᑎᒪᔨᖏᑦ, ᓄᓇᓕᓐᓂᑦ ᖃᓂᒪᑦᑕᐃᓕᔪᓕᕆᔩᑦ, ᐋᓐᓂᐊᓯᐅᖅᑎᓄᑦ ᐊᖏᔪᖅᑳᖅ, 
ᐃᓄᓕᕆᔨ, ᑰᒻᒥᐅᑦ ᑯᐊᐸᒃᑯᑦ, ᐃᓕᓴᕕᒃ, ᐃᓱᒪᓕᕆᔨ ᐊᒻᒪᓗ ᐸᓖᓯᒃᑯᓐᓄᑦ. ᓯᕗᓪᓕᕐᐹᒥ ᑲᑎᒪᔪᔪᑦ ᒫᑦᓯ 2009ᒥ ᐊᒻᒪᓗ 
ᕿᒥᕐᕈᔪᓪᓗᑎᒃ ᖃᓄᐃᓕᒍᑕᐅᔪᔪᓂᒃ ᐃᖃᓗᓐᓂ ᐃᓕᓐᓂᐊᓂᕐᒥ, ᐱᔾᔪᑎᖓᓐᓂᓪᓗ ᓄᓇᕗᒥ ᓄᓇᓕᑦᑎᐊᕙᐅᕙᓪᓕᕈᑎᔅᓴᓄᑦ 
ᐱᓕᕆᐊᕐᒥ.

ᑰᒑᕐᔪᒻᒥ ᖃᓄᐃᙱᑦᑎᐊᖅᑐᓕᕆᓂᕐᒧᑦ ᐱᔭᕆᐊᑭᓪᓕᑎᕆᔨᑦ2 ᐋᖅᑭᓱᖅᑕᐅᔪᔪᑦ ᐱᔭᕇᕐᓯᖁᓪᓗᒋᑦ ᐱᓕᕆᐊᔅᓴᓪᓗᐊᑕᖓᓐᓂᒃ. 
ᐊᑐᓂᑦ ᐱᖃᑕᐅᔪᑦ ᓄᓇᓖᑦ ᐋᖅᑮᓪᓗᑎᒃ ᓇᒻᒥᓂᖅ ᐋᖅᑭᓯᒪᓂᕆᓂᐊᖅᑕᖏᓐᓂᒃ ᐊᒻᒪᓗ ᐱᓕᕆᔾᔪᓯᕆᓂᐊᖅᑕᖏᓐᓂᒃ, ᑭᓯᐊᓂ 
ᑕᒪᕐᒥᒃ ᐱᔾᔪᑎᖓᑦ ᐱᔭᕆᐊᑭᓪᓕᑎᕆᔩᑦ ᓱᓕ ᐃᒪᐃᓕᖓᔪᔪᖅ:

•	 ᐋᖅᑮᓗᑎᒃ ᓄᓇᓕᓐᓂᑦ ᖃᓄᐃᙱᑦᑎᐊᖅᑐᓕᕆᓂᕐᒧᑦ ᐱᔭᕆᐊᑭᓪᓕᑎᕆᔨᓂᒃ ᐃᓚᒋᔭᐅᔪᖁᑎᖃᕐᓗᑎᒃ ᓄᓇᓐᓂᑦ 
ᓯᕗᓕᖅᑎᓂᒃ ᐋᓐᓂᐊᖅᑐᓕᕆᓂᕐᒧᑦ, ᐃᓕᓐᓂᐊᕐᓂᓕᕆᓂᕐᒧᑦ, ᐱᙳᐊᖅᑐᓕᕆᓂᕐᒧᑦ, ᒪᓕᒐᓕᕆᓂᕐᒧᑦ ᐊᒻᒪᓗ ᓄᓇᓕᓐᓂᑦ 
ᐊᐅᓚᑦᑎᓂᕐᒧᑦ; 

•	 ᐃᖅᑲᓇᐃᔭᖅᑎᑖᖁᓪᓗᒋᑦ ᑲᒪᒋᓗᒍᓗ ᑲᒪᔨᒃᓴᖅ ᑖᒃᑯᓄᖓ ᑲᑎᒪᕋᓛᓄᑦ ᐅᓂᒃᑳᕐᕕᖃᖃᑦᑕᕐᓗᓂ ᐸᕐᓇᐃᕙᓪᓕᐊᓂᖏᓐᓂ;

•	 ᖃᐅᔨᒃᑲᐃᓗᑎᒃ ᓄᓇᓕᓐᓂᑦ ᐱᓕᕆᐊᑉ ᒥᔅᓵᓄᑦ;

•	 ᓴᕿᑎᑦᑎᓗᓂ ᓄᓇᓕᑦᑎᐊᕙᐅᓂᕐᒧᑦ ᐱᓕᕆᐊᕆᒋᐊᓕᑦ ᐊᒻᒪᓗ ᓄᓇᓕᖕᒥ ᐱᕙᓕᕈᑕᐅᓂᐊᖅᑐᓂᒃ ᐊᑐᑎᐅᒐᔭᖅᑐᑦ

•	 ᑎᑎᕋᕐᓗᑎᒃ ᖃᓄᐃᙱᑎᐊᓂᕐᒧᑦ ᐱᔾᔪᑕᐅᕙᑦᑐᓂᒃ ᐊᒻᒪᓗ ᓄᓇᓕᓐᓂᑦ ᖃᓄᐃᙱᑦᑎᐊᓂᕐᒧᑦ ᐱᖁᑎᓂᒃ;

•	 ᓴᖅᑭᑎᑦᑎᓗᑎᒃ ᓄᓇᖅᑲᑎᒌᑦᑎᐊᓂᕐᒧᑦ ᐸᕐᓇᐅᒻᒥᑦ ᓄᓇᕗᑦ ᒐᕙᒪᒃᑯᖏᓐᓄᑦ, ᓄᓇᕗᑦ ᑐᙵᕕᒃᑯᓐᓄᑦ, ᐊᒻᒪᓗ 
ᐋᓐᓂᐊᖃᕐᓇᖏᑦᑐᓕᕆᔨᑯᓐᓄᑦ ᑲᓇᑕᒥ; ᐊᒻᒪᓗ

•	 ᑐᓴᐅᒪᖃᑎᒌᑦᑎᐊᖏᓐᓇᕐᓗᑎᒃ ᐱᓕᕆᖃᑎᒌᒡᓗᑎᒡᓗ ᐃᑲᔪᖅᓱᐃᔪᑦ ᑕᐃᑲᙵᑦ ᐱᕙᓪᓕᐊᔪᓕᕆᓂᕐᒧᑦ ᐃᓚᒌᖑᔪᓂᑦ/
ᐅᓯᖅ ᑐᓴᐅᒪᖃᑦᑕᐅᑎᓕᕆᓂᕐᒥᒃ (NEDG/USIQ).

	 2.2	ᖃᓄᐃᓕᖓᓂᖏᑦ	ᐱᔭᕆᐊᑭᓪᓕᑎᕆᔩᑦ
ᑰᒑᕐᔪᒻᒥ ᖃᓄᐃᙱᑦᑎᐊᓂᕐᒧᑦ ᑲᑎᒪᔨᕋᓛᑦ ᖁᓕᓂᒃ ᐱᖓᓱᓂᓪᓗ (13) ᐃᓚᒋᔭᐅᔪᖁᑎᖃᕐᒪᑕ ᐊᒻᒪᓗ ᑭᒡᒐᖅᑐᐃᓪᓗᑎᒃ 
ᑭᒃᑯᑐᐃᓐᓇᕐᓂᒃ ᑲᑐᔾᔨᖃᑎᒌᓂᑦ ᐊᒻᒪᓗ ᑲᑎᒪᔨᕋᓛᓂᒃ ᓄᓇᓕᓐᓂᑦ ᐱᖃᓯᐅᑎᓪᓗᒋᑦ: ᐃᓄᑐᖃᐃᑦ, ᐃᓅᓱᑦᑐᐃᑦ, 
ᐃᓕᓐᓂᐊᕐᓂᓕᕆᔨᒃᑯᑦ, Hᐊᒪᓚᒃᑯᑦ, ᒪᓕᒐᓕᕆᓂᕐᒧᑦ ᑲᑎᒪᔨᕋᓛᑦ, ᐊᕐᓇᓄᑦ ᑲᑎᒪᔩᑦ, ᐸᓖᓯᒃᑯᑦ, ᐋᓐᓂᐊᕕᒻᒥ ᐋᓐᓂᐊᓯᐅᖅᑎᓄᑦ 
ᐊᖏᔪᖅᑳᖅ, ᓄᓇᓕᓐᓂᑦ ᖃᓄᐃᙱᑦᑎᐊᖅᑐᓕᕆᓂᕐᒧᑦ ᐃᓅᓯᓕᕆᔨ ᐊᒻᒪᓗ ᐃᓄᓕᕆᔨ. ᐊᒥᓲᒐᓗᐊᖅᑎᓪᓗᒋᑦ ᑭᒡᒐᑐᖅᑎᐅᔪᑦ, 
ᑲᑎᒪᔨᕋᓛᑦ ᐃᓱᒪᔪᑦ ᐃᓚᒋᔭᐅᔪᑦ ᐊᒥᓱᕈᕆᐊᖅᑕᐅᔪᓐᓇᕆᐊᔅᓴᖏᓐᓂᒃ ᐱᖃᑕᐅᑎᑕᐅᓗᑎᒃ Hᐊᒪᓚᒃᑯᓐᓂ ᑭᒡᒐᑐᖅᑏᑦ 
(ᓲᕐᓗ ᐊᓪᓚᑦᑎ ᒪᐃᔭᓗ) ᐊᒻᒪᓗ ᑭᒡᒐᑐᖅᑏᑦ ᐱᕙᓪᓕᐊᔪᓕᕆᔨᒃᑯᓐᓂ, ᐱᙳᐊᖅᑐᓕᕆᔨᒃᑯᓐᓂ ᑐᔅᓯᐊᕐᕕᓐᓂᑦ, ᑯᐊᐸᒃᑯᓐᓂ 
ᐊᒻᒪᓗ ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ. ᑲᑎᒪᔨᕋᓛᑦ ᐃᓱᒪᔪᑦ ᑭᒡᒐᑐᖅᑎᖃᕈᑎᒃ ᑖᒃᑯᓇᙵᑦ ᐊᓯᒃᑲᓐᓂᖏᓐᓂᒃ 
ᐃᑲᔫᑎᖃᕋᔭᕐᓂᖓᓂᒃ ᑰᒑᕐᔪᓐᓂ ᖃᓄᐃᙱᑎᐊᕐᓂᕐᒧᑦ ᑲᑎᒪᔨᕋᓛᓄᑦ ᐊᒻᒪᓗ ᐱᓕᕆᐊᓕᒫᒧᑦ. ᑰᒑᕐᔪᒻᒥ ᖃᓄᐃᙱᑦᑎᐊᕐᓂᕐᒧᑦ 
ᑲᑎᒪᔨᕋᓛᑦ ᑐᙵᓱᑦᑎᑦᑎᓯᒪᒻᒪᑕ ᐃᓚᒋᔭᐅᖁᔨᓪᓗᑎᒃ ᐱᕙᓪᓕᐊᔪᓕᕆᔨᒥᒃ, ᕿᑎᕐᒥᐅᑦ ᐃᓄᐃᑦ ᑲᑐᔾᔨᖃᑎᒌᖏᓐᓄᑦ 
ᑭᒡᒐᑐᖅᑎᒥᒃ, ᐊᒻᒪᓗ ᐃᓚᒋᔭᐅᔪᒥᒃ ᐃᓕᓐᓂᐊᖅᑐᓕᕆᔨᒃᑯᓐᓄᑦ ᑰᒑᕐᔪᒻᒥ ᖃᓄᐃᙱᑦᑎᐊᓂᕐᒧᑦ ᑲᑎᒪᔨᕋᓛᕐᓄᑦ.

3ᑰᒑᕐᔪᒻᒥ – ᓄᓇᓕᖕᓂ ᖃᓄᐃᖏᑦ ᑎᐊᕐᓂᕐᒧᑦ ᐸᕐᓇᐅᑎ 



ᐃᓚᒋᔭᐅᔪᑦ

ᑰᒑᕐᔪᒻᒥ ᖃᓄᐃᙱᑦᑎᐊᓂᕐᒧᑦ ᑲᑎᒪᔨᕋᓛᑦ ᑭᒡᒐᑐᖅᑎᖃᐅᕐᖓᑕ ᓇᑭᑐᐃᓐᓇᖅ ᑲᑎᒪᔨᕋᓛᓃᙶᕐᓯᒪᔪᓂᒃ ᑲᑎᒪᔨᕋᓛᓂᑦ 
Hᐊᒪᓚᒃᑯᓐᓂ ᐱᖃᓯᐅᑎᓪᓗᒋᑦ:

 
ᐅᑯᐊ ᑕᕝᕙ ᑲᑎᒪᔨᐊᓛᖑᒋᐊᖓᓚᐅᖅᑐᑦ:

ᐃᖅᑲᓇᐃᔮᖅ

ᐃᔅᓯᕙᐅᑕᖅ  ᓵᒻ ᐃᓇᒃᓴᔭᒃ ᑰᒑᕐᔪᒃ ᐃᓕᓴᕕᒃ
ᑲᑎᒪᔨ  ᑲᓄᑦ ᕿᔪᓇᖅ Hᐊᒪᓚᒃᑯᑦ ᑲᑎᒪᔨᖏᓐᓂᒃ
ᑲᑎᒪᔨ  ᔪᐊᔩᓇ ᓂᙵᖅ ᐃᓅᓱᑦᑐᓄᑦ ᑲᑎᒪᔨᕋᓛᓂᑦ
ᑲᑎᒪᔨ  ᓘᓯ ᐋᑯᐊᖅ ᓄᓇᓐᓂᑦ ᖃᓄᐃᙱᑦᑎᐊᓂᕐᒧᑦ ᑲᑎᒪᔨᓂᑦ
ᑲᑎᒪᔨ  ᐋᑐ ᐊᑉᓴᑕᐅᓐ ᐃᓄᑐᖃᕐᓄᑦ ᑲᑎᒪᔨᓂᑦ/Hᐊᒪᓚᒃᑯᑦ ᑲᑎᒪᔨᖏᓐᓂᒃ
ᑲᑎᒪᔨ  ᔮᓱᐊ ᐊᑦᑭᓐᓴᓐ ᐸᓖᓯᒃᑯᓐᓂ
ᑲᑎᒪᔨ  ᓯᓖᓐ ᓂᙵᖅ ᒪᓕᒐᓕᕆᓂᕐᒧᑦ ᑲᑎᒪᔨᕋᓛᕐᓂᒃ/ᒪᓕᒐᓕᕆᓂᕐᒧᑦ ᐃᑲᔪᖅᑎ
ᑲᑎᒪᔨ  ᒧᕋᐃᔭ ᑯᑯᕙᒃ ᐊᕐᓇᐃᑦ ᑲᑎᒪᔨᖏᓐᓂᒃ
ᑲᑎᒪᔨ  ᕇᑕ ᑐᒐᔅ NIC
ᑲᑎᒪᔨ  ᐊᐃᕙᓐ ᓴᓐᕋᐃᓐ ᐃᓄᓕᕆᔨ
ᑲᑎᒪᔨ  ᒥᓕ ᑏᑐᕆᒃ ᐃᓱᒪᓕᕆᔨ
ᑲᑎᒪᔨ  ᕗᕋᐃᓱ ᕌᑉ ᑰᒑᕐᔪᒃ ᐃᓕᓴᕕᒃ
ᑲᒪᔨ  ᐲᑐᕆ ᐊᑉᓴᑕᐅᓐ ᓄᓇᕗᒥ ᓄᓇᓕᑦᑎᐊᕙᐅᕚᓪᓕᓂᕐᒧᑦ ᐱᔭᕆᐊᑭᓪᓕᑎᕆᔨᓂᑦ

ᐊᑎᖓ ᑲᑐᔾᔨᖃᑎᒌᑦ

ᐊᐅᓚᑦᑎᔾᔪᑎᑦ ᑎᑎᕋᕐᓯᒪᔪᑦ

ᑰᒑᕐᔪᒻᒥ ᖃᓄᐃᙱᑦᑎᐊᓂᕐᒧᑦ ᑲᑎᒪᔨᕋᓚᑦ ᑲᑎᒪᖃᑦᑕᕈᒪᔪᑦ ᒪᕐᕈᐊᑎᕐᓗᑎᒃ ᑕᖅᑭᑕᒫᑦ. ᓄᓇᕗᒥ 
ᓄᓇᓕᑦᑎᐊᕙᐅᕙᓪᓕᕈᑎᔅᓴᓄᑦ ᐱᔭᕆᐊᑭᓪᓕᑎᕆᔨᓄᑦ ᑲᒪᔨ ᐅᐸᓗᖓᐃᔭᐃᓲᖅ ᑲᑎᒪᔾᔪᑎᔅᓇᓂᒃ ᑲᑎᒪᓂᐅᓂᐊᑐᓄᑦ. 
ᑲᑎᒪᔾᔪᑎᔅᓴᖏᓐᓄᑦ ᐋᖅᑭᓯᒪᓂᕆᕙᑦᑕᖏᓐᓂᒃ ᐊᑐᕐᐸᒃᑲᓗᐊᖅᑎᓪᓗᒋᑦ, ᑲᑎᒪᔾᔪᑎᔅᓴᐃᑦ ᑐᓂᐅᖅᑲᖅᑕᐅᓲᖑᒻᒪᑕ 
ᐃᓚᓕᐅᔾᔭᐅᕙᑦᑐᑎᓪᓗ ᐱᔭᐅᔭᕆᐊᖃᕐᓂᖏᑦ ᒪᓕᑦᑐᒋᑦ ᑲᑎᒪᔨᕋᓛᑦ ᑲᑎᒪᓂᕆᓯᒪᔭᖏᓐᓂᒃ. ᑲᑎᒪᔾᔪᑎᔅᓴᐃᑦ ᐃᓚᓕᐅᔾᔭᐅᓲᑦ 
ᑲᑎᒪᔨᓄᑦ ᑲᑎᒪᓂᖏᓂᒃ. ᐊᑐᓂᑦ ᑲᑎᒪᓂᖏᑦ ᐊᑲᐅᓂᐅᓂᖃᓲᑦ ᐊᑕᐅᓯᕐᒥᒃ ᓇᑉᐸᖓᓂᓪᓗ ᐃᑲᕐᕋᐅᑉ, ᒪᓕᑦᑐᒋᑦ 
ᑲᑎᒪᔾᔪᑕᐅᔭᕆᐊᓖᑦ ᐊᒻᒪᓗ ᑲᑎᒪᔾᔪᑕᐅᔭᕆᐊᓖᓪᓗ. ᑲᑎᒪᔾᔪᑎᒥᓂᖏᑦ ᐱᓯᒪᓲᖏᑦ ᓄᓇᕗᒥ ᓄᓇᓕᑦᑎᐊᕙᐅᕚᓪᓕᕈᑎᔅᓴᓄᑦ 
ᐱᔭᕆᐊᑭᓪᓕᑎᕆᔨᓄᑦ ᑲᒪᔨᐅᑉ. ᑲᑎᒪᓂᐅᑉ ᑭᖑᓂᐊᓂ, ᑲᑎᒪᔾᔪᑎᒥᓃᑦ ᑕᑯᔭᐅᒃᑲᖅᑕᐅᓲᑦ ᐃᓚᒋᔭᐅᔪᓄᑦ. 
ᑐᑭᑖᕈᑎᑕᖃᕆᐊᖃᖅᑎᓗᒍ, ᐱᒋᐊᕈᒻᒥᑦ ᓴᖅᑭᑎᑦᑎᓲᖅ ᐃᔅᓯᕙᐅᑕᖅ ᓂᕈᐊᕈᑕᐅᓂᐊᕐᖓᑦ ᑕᒪᐃᓐᓄᑦ ᑲᑎᒪᔨᕋᓛᓄᑦ.

ᐃᓚᒋᔭᐅᓪᓗᓂ ᑰᒑᕐᔪᒻᒥ ᖃᓄᐃᙱᑦᑎᐊᕐᓂᕐᒧᑦ ᑲᑎᒪᔨᕋᓚᓄᑦ, ᑰᒑᕐᔫᒻᒥ ᖃᓄᐃᙱᑦᑎᐊᕐᓂᕐᒧᑦ ᐱᔭᕆᐊᑭᓪᓕᑎᕆᔩᑦ 
ᐱᔭᔅᓴᓂᑦᑎᑕᐅᓲᑦ ᖃᐅᔨᓴᕈᑎᔅᓴᓂᒃ, ᐱᓕᕆᔾᔪᑎᔅᓴᓂᒃ ᐱᖁᑎᓂᓪᓗ ᐱᔾᔪᑎᖃᖅᑐᓂᒃ ᑲᒪᒋᔭᐅᔭᕆᐊᓕᓐᓂᒃ 
ᓇᓗᓇᐃᖅᑕᐅᓯᒪᔪᓂᒃ ᑰᒑᕐᔪᒻᒥ ᖃᓄᐃᙱᑦᑎᐊᓂᕐᒧᑦ ᑲᑎᒪᔨᕋᓛᓂᒃ ᑕᒪᕐᒥᒃ ᐊᒻᒪᓗ ᑐᓴᖅᑎᑦᑎᖃᑦᑕᕐᓗᑎᒃ ᑰᒑᕐᔪᒻᒥ 
ᖃᓄᐃᙱᑎᐊᕐᓂᕐᒧᑦ ᑲᑎᒪᔨᕋᓛᕐᓄᑦ ᑕᒪᒃᑯᐊ ᐱᔾᔪᑎᒋᓪᓗᒋᑦ.

3.	 ᓄᓇᓖᑦ	ᒥᒃᓵᓄᑦ 
(ᐃᓄᖃᕐᓂᖓ,	ᑮᓇᐅᔭᓕᐅᕐᕕᒃᓴᐃᑦ	ᐃᓄᖏᓪᓗ	ᖃᐅᔨᔪᒥᓇᖅᑐᑦ)

ᑰᒑᕐᔪᒃ, ᖃᐅᔨᒪᔭᐅᔾᔪᑎᖃᕐᖓᑦ ᐃᒪᒃ Pelly Bay, ᓄᓇᒋᔭᐅᓪᓗᓂ ᑕᒪᓂ 833-850 ᓄᓇᓕᓐᓄᑦ. ᖃᖅᑲᖃᐅᖅᑐᓂ ᐱᖓᓐᓇᖓᓂ 
ᓯᒻᑉᓴᓐ ᓄᕗᐊᑦᑎᐊᖑᔭᖓᓂ, ᑰᒑᕐᔪᒃ ᓵᙵᔪᖅ Pelly Bay ᐃᒪᖓᓄᑦ ᐊᒻᒪᓗ ᑕᓯᖃᐅᑦᑎᐊᖅᑐᓂ ᑰᑦᑕᖃᐅᖅᑐᓂᓗ ᖃᓂᒋᔭᖓᓂ. 
ᑕᒪᓐᓇ ᓇᔪᒐᓪᓚᑦᑖᖅ ᑐᑦᑐᓄᑦ, ᓇᑦᑎᓄᓪᓗ. ᐊᓪᓚᙳᐊᑦ ᑑᒑᓖᑦ ᐊᒻᒪᓗ ᐱᐅᓂᕐᐹᑦ ᐃᖃᓗᐃᑦ ᓄᓇᕗᒻᒥ ᐃᒪᖓᓂᒥᐅᑕᐅᕗᑦ.

ᓄᓇᖑᐊᖅ 
ᐊᑐᕈᓐᓇᖅᑎᑕᐅᔪᖅ 
ᐃᓄᐃᑦ ᑕᐱᕆᒃᑯᓐᓂ, 
www.itk.ca

ᑰᒑᕐᔪᒃ ᓄᓇᒋᔭᐅᖃᑦᑕᕐᓯᒪᔪᑐᖄᓗᒃ ᓇᑦᓯᓕᖕᒥᐅᓄᑦ. ᓄᓇᓖᑦ ᓄᓇᒥᐅᑕᓪᓚᕆᐅᓪᓗᑎᒃ ᐊᐅᓪᓛᖅᑎᓪᓗᑎᒃ ᐃᓅᓯᖃᕐᓯᒪᕗᑦ 
1965ᒧᑦ ᑎᑭᑦᑐᒍ, ᑲᓇᑕᐅᑉ ᒐᕙᒪᒃᑯᖏᑦ ᑕᒪᐅᖓ ᑎᑭᑎᑦᑎᒪᑕ ᐃᓪᓗᓕᐊᖑᓯᒪᔪᓂᒃ. ᓄᓇᓖᑦ 94% ᐃᓄᐃᑦ, 6% ᖃᓪᓗᓈᑦ.

ᓯᓚᑖᓂ ᒐᕙᒪᒃᑯᑦ ᐃᖅᑲᓇᐃᔭᕐᓂᕐᒥ, ᐊᒥᓲᒻᒪᑕ ᓇᒻᒥᓂᖅ ᐱᓕᕆᕕᓖᑦ; ᑰᒻᒥᐅᑦ ᑯᐊᐸᒃᑯᑦ, ᓯᓂᑦᑕᕐᕕᒃ, ᓂᐅᕕᕐᕕᒃ, 
ᑎᑎᖅᑲᓂᐊᕐᕕᒃ ᐊᒻᒪᓗ ᓄᓇᓕᓐᓂᑦ ᐅᐊᔭᓕᕆᓂᕐᒧᑦ ᑕᒪᐃᓐᓅᓕᖓᔪᓄᓪᓗ ᑳᓐᑐᕌᒃᑕᐅᓯᒪᔪᒥᒃ. ᖃᐅᔨᒪᔭᐅᑦᑎᐊᑐᑦ 
ᓴᓇᙳᐊᖅᑏᑦ ᓄᓇᓕᓐᓂᑦ ᐅᑯᐊᖑᕗᑦ ᐄᒪᓕ ᐃᓪᓗᐃᑐᖅ, ᓵᓚᒪᓐ ᐃᖅᑯᐃᔪᐃᑦᑐᖅ, ᐊᓖᓇ ᑐᖏᓕᒃ, ᐱᐅᓗᖅᑯᑎᓂᒃ  
ᓴᓇᓲᖅ ᐊᒪᓗ ᓂᑯᓚᔅ ᓯᒃᑯᐊᖅ, ᓴᓇᙳᐊᖅᑎ.

4.	 ᐅᔾᔨᕈᓱᓕᖅᑎᑦᑎᕙᓪᓕᐊᓂᖅ	ᓄᓇᓕᖕᓂ
	 4.1	ᓇᓗᓇᐃᕈᑎᑦ	ᓄᓇᓕᖕᓂ	ᐅᔾᔨᕈᓱᓕᖅᑎᑦᑎᒋᐊᕈᑎᑦ	ᖃᓄᐃᓕᐅᕐᓯᒪᖕᒪᖔᑕ	

ᐅᔾᔨᕈᓱᓕᖅᑎᑦᑎᒋᐊᒃᑲᓐᓂᕈᒪᑎᓪᓗᒋᑦ ᓄᓇᕗᒥ ᓄᓇᓕᑦᑎᐊᕙᐅᕙᓪᓕᓂᕐᒧᑦ ᐱᔭᕆᐊᑭᓪᓕᑎᕆᔩᑦ ᓄᓇᓕᓐᓂᑦ, ᑰᒑᕐᔪᒥ 
ᖃᓄᐃᙱᑦᑎᐊᕐᓂᕐᒧᑦ ᑲᑎᒪᔨᕋᓛᑦ ᐅᖃᐅᓯᖃᔪᔪᑦ ᓴᓇᓪᓗᑎᓪᓗ ᒪᕐᕉᓐᓂᒃ ᐊᑭᓐᓇᕐᒥᐅᑖᓐᓂᒃ ᓴᖅᑭᔮᖅᑐᓵᓐᓂᒃ ᑰᒻᒥᐅᑦ 
ᑯᐊᐸᒃᑯᓐᓂ. ᐊᑭᓐᓇᕐᒥᐅᑕᐃᑦ ᓇᓗᓇᐃᕐᓯᓯᒪᔪᔪᑦ ᓄᓇᓕᓐᓂᑦ ᖃᓄᐃᙱᑦᑎᐊᕐᓂᕐᒧᑦ ᐱᖁᑎᓂᒃ ᐊᒻᒪᓗ ᖁᓕᓂᑦ−ᐊᕐᕌᒍᓂᒃ 
ᐸᕐᓇᐅᒻᒥᑦ, ᓇᓗᓇᐃᕐᓯᓯᒪᔪᖅ ᓄᓇᓖᑦ ᑕᑯᔪᒪᒐᔭᖅᑕᖏᓐᓂᒃ ᓄᓇᖓᓐᓂᒃ ᖁᓕᑦ ᐊᕐᕌᒍᑦ ᐃᓗᐊᓂ. ᐱᖃᓯᐅᑎᓪᓗᒋᑦ 
ᐊᑭᓐᓇᕐᒥᐅᑕᓄᑦ ᓴᖅᑭᖅᑎᑕᐅᓯᒪᔪᓄᑦ ᑲᑎᒪᔨᕋᓛᕐᓂᑦ, ᐱᔭᕆᐊᑭᓪᓕᑎᕆᔩᑦ ᑲᒪᔨᖓᑦ ᒪᕐᕈᐊᑎᖅᑐᓂ ᐃᑲᕐᕋᕐᒥᒃ  
ᓈᓚᐅᑎᒃᑯᑦ ᐅᖄᓚᖃᑦᑕᑎᑦᑎᔪᔪᖅ, ᐱᔭᕆᐊᑭᓪᓕᑎᕆᔩᑦ ᐱᓕᕆᐊᖓᑕ ᒥᔅᓵᓄᑦ ᓇᓗᓇᐃᕐᓯᓪᓗᓂ, ᖃᓄᐃᓕᖓᓂᖓᓂᒃ 
ᑲᔪᓯᑎᑕᐅᔪᔫᑉ ᐃᖃᓗᓐᓂ ᐃᓕᓐᓂᐊᕐᓂᐅᑉ, ᐊᒻᒪᓗ ᑐᓴᕈᒪᓪᓗᑎᒃ ᖃᓄᖅ ᓄᓇᓖᑦ ᑕᑯᒍᒪᒻᒪᖔᖅ ᓄᓇᓕᓐᓂᑦ 
ᓴᖅᑭᖅᑎᑕᐅᒐᔭᖅᑐᓂᒃ ᖁᓕᑦ ᐊᕐᕌᒍᑦ ᐃᓗᐊᓂ.

ᒪᓕᑦᑐᒋᑦ ᓈᓚᐅᑎᒃᑯᑦ ᐅᖄᓚᖃᑦᑕᑎᑎᓂᐅᔪᔪᑦ, ᑲᒪᔨ Hᐊᒪᓚᒃᑯᓐᓅᔪᔪᖅ, ᐋᓐᓂᐊᕕᒻᒧᑦ, ᐸᓖᓯᒃᑯᑦ, ᐃᓕᓴᕕᒻᒧᑦ ᑯᐊᐸᒃᑯᓄᓪᓗ 
ᑐᑭᓯᑎᑦᑎᒋᐊᒃᑲᓂᕐᓂᐊᕐᖓᑦ. ᐳᓛᕆᐊᕆᐊᙵᑎᓪᓗᒍ Hᐊᒪᓚᒃᑯᓐᓄᑦ, ᑲᒪᔨ ᓈᓚᑦᑕᐅᔪᒪᔪᔪᖅ Hᐊᒪᓚᒃᑯᑦ ᑲᑎᒪᔨᖏᓐᓄᑦ 
ᑲᑎᒪᔨᓄᑦ ᑐᑭᓯᑎᑦᑎᒋᐊᒃᑲᓂᕐᓂᐊᕐᖓᑦ ᐱᓕᕆᐊᑉ ᒥᔅᓵᓄᑦ. ᐅᖃᓕᒫᒐᕋᓛᓂᒃ ᑐᓂᓯᐅᖅᑲᐃᔪᔪᑦ ᑲᑎᒪᔨᓄᑦ, ᓇᓕᖅᑲᖏᓐᓂᒃ 
ᑲᑎᒪᔨᕋᓛᑦ ᑲᑎᒪᔾᔪᑎᒥᓂᖏᓐᓂᒃ ᐊᓪᓚᑦᑎᒧᑦ ᑐᓂᓯᓪᓗᑎᒃ, ᐊᒻᒪᓗ ᐅᖃᐅᓯᒃᑯᑦ ᐅᓪᓗᒥᒧᑦ ᖃᓄᐃᓕᖓᓂᖏᓐᓂᒃ 
ᓇᓗᓇᐃᕐᓯᓪᓗᓂ ᐱᓕᕆᐊᑉ ᒥᔅᓵᓄᑦ ᑲᒪᔨ ᑕᒪᑐᒧᖓ ᑲᒪᔪᔪᖅ. ᑰᒑᕐᔪᓐᓂ ᖃᓄᐃᙱᑦᑎᐊᕐᓂᕐᒧᑦ ᑲᑎᒪᔨᕋᒫᑦ ᓄᓇᓕᓐᓂᑦ 
ᑲᑎᒪᔨᕋᓛᓂᑦ ᑭᒡᒐᑐᖅᑎᖃᑦᑎᐊᖅᑐᑦ, ᐊᓯᖏᓐᓂᒃ ᐅᓂᒃᑳᖃᒃᑲᓐᓂᔪᙱᑦᑐᖅ.

ᑎᑎᖅᑲᓂᒃ ᐊᐅᓪᓚᑎᑦᑎᔪᔪᑦ ᓄᓇᓕᓐᓂᑦ ᑲᑐᔾᔨᖃᑎᒌᓄᑦ ᓲᕐᓗ ᒪᑯᓄᖓ ᑐᔅᓯᐊᕐᕕᓕᕆᔨᓄᑦ ᑲᑎᒪᔨᕋᓛᓄᑦ, ᐊᕐᓇᐃᑦ 
ᑲᑎᒪᔨᖏᓐᓄᑦ, ᐃᓅᓱᑦᑐᐃᑦ ᑲᑎᒪᔨᕋᓛᖏᓐᓄᑦ, ᐃᓄᑐᖃᐃᑦ ᑲᑎᒪᔨᕋᓛᖏᓐᓄᑦ, ᒪᓕᒐᓕᕆᔩᑦ ᑲᑎᒪᔨᕋᓛᖏᓐᓄᑦ, ᑰᒻᒥᐅᑦ 
ᑯᐊᐸᒃᑯᓐᓄᑦ, ᐸᓖᓯᒃᑯᓐᓄᑦ, ᐋᓐᓂᐊᕕᒻᒧᑦ ᐊᒻᒪᓗ ᐃᓕᓴᕕᒻᒧᑦ. ᑎᑎᖅᑲᖅ ᐱᔾᔪᑎᖃᖅᑐᓂ ᐱᓕᕆᐊᑉ ᒥᔅᓵᓄᑦ ᐊᒻᒪᓗᑦᑕᐅᖅ 
ᑐᙵᓱᑦᑎᑎᓪᓗᑎᒃ ᐱᖃᑕᐅᖁᔨᓪᓗᑎᒃ ᑰᒑᕐᔪᒻᒥ ᖃᓄᐃᙱᑦᑎᐊᕐᓂᕐᒧᑦ ᑲᑎᒪᔨᕋᓛᓄᑦ/ᑰᒐᕐᔪᒻᒥ ᓄᓇᓕᑦᑎᐊᕙᐅᕚᓪᓕᓂᕐᒧᑦ 
ᐱᔭᕆᐊᑭᓪᓕᑎᕆᔨᓄᑦ. ᐊᔾᔨᒌᙱᓐᓂᖏᒃ ᑰᒑᕐᔪᒻᒥ ᖃᓄᐃᙱᑦᑎᐊᕐᓂᕐᒧᑦ ᑲᑎᒪᔨᕋᓛᑦ ᐱᔭᕆᐊᑭᓪᓕᑎᕆᔨᑕᖃᕐᖓᑦ ᑲᑎᒪᔨᕋᓛᑦ 
ᐃᓗᐊᓂ ᑎᓴᒪᐅᓪᓗᑎᒃ ᑲᒪᒋᔭᖃᕐᐸᑦᑐᑦ ᖃᓄᖅᑑᕆᐊᕈᑎᔅᓴᓂᒃ ᑲᑎᒪᔾᔪᑎᔅᓴᓃᑦᑐᓂᒃ. ᑰᒑᕐᔪᒻᒥ ᖃᓄᐃᙱᑦᑎᐊᕐᓂᕐᒧᑦ 
ᑲᑎᒪᔨᕋᓛᑦ ᑭᒡᒐᑐᖅᑎᓖᑦ ᑕᒪᕐᒥᒃ ᓄᓇᓕᓐᓂᑦ ᑲᑎᒪᔨᕋᓛᓂᒃ ᑕᐃᒫᒃ ᓇᓗᓇᐃᖅᑕᐅᓯᒪᒻᒪᑕ ᑖᒃᑯᐊ ᖁᓚᓂ. ᑖᒃᑯᐊ ᑭᒡᒐᑐᖅᑏᑦ 
ᑐᓴᖅᑎᑦᑎᖃᑦᑕᓲᑦ ᑲᑎᒪᔨᕋᓛᖏᓐᓄᑦ ᐱᔾᔪᑎᒋᓪᓗᒍ ᓄᓇᕗᒥ ᓄᓇᓕᑦᑎᐊᕙᐅᕚᓪᓕᓂᕐᒧᑦ ᐱᔭᕆᐊᑭᓪᓕᑎᕆᔩᑦ ᐱᓕᕆᐊᖓᑦ. 
ᑕᒪᕐᒥᒃ ᑲᑎᒪᔨᕋᓛᑦ ᑭᒡᒐᑐᖅᑕᐅᕙᑦᑐᑦ ᑖᒃᑯᓇᓂ ᑰᒑᕐᔪᒻᒥ ᖃᓄᐃᙱᑦᑎᐊᕐᓂᕐᒧᑦ ᑲᑎᒪᔨᕋᓛᓂᑦ ᐃᑲᔪᕐᓰᑦᑎᐊᐸᑦᑐᑦ ᐱᓕᕆᐊᕐᒥ 
ᐊᒻᒪᓗ ᓄᓇᓖᑦ ᑕᒪᕐᒥᒃ ᑐᙵᓇᑦᑎᐊᔪᔪᑦ ᑕᒪᑐᒧᖓ ᓄᓇᓕᑦᑎᐊᕙᐅᕙᓪᓕᓂᕐᒧᑦ ᐱᔭᕆᐊᑭᓪᓕᑎᕆᔨᓄᑦ.

ᐊᖏᖅᑕᐅᓯᒪᑦᑎᐊᖏᒃᑲᓗᐊᖅᑎᓪᓗᒍ ᐊᓪᓚᑦᑎᒧᑦ, ᑰᒑᕐᔪᒻᒥ ᖃᓄᐃᙱᑦᑎᐊᕐᓂᕐᒧᑦ ᑲᑎᒪᔨᕋᓛᑦ ᓱᓕ ᑲᔪᓯᑎᑦᑎᓇᓱᐊᕐᐸᑦᑐᑦ 
ᐱᐅᓂᕐᐹᓂᒃ ᑰᒑᕐᔪᒻᒧᑦ. ᓄᓇᓖᑦ ᐅᖃᖃᑦᑕᕐᓯᒪᔪᑦ ᓇᓕᑐᐃᓐᓇᖏᓐᓄᑦ ᑲᑎᒪᔨᕋᓛᖑᖃᑕᐅᔪᓄᑦ, ᐊᒻᒪᓗᑦᑕᐅᖅ ᓄᓇᕗᒥ 
ᓄᓇᓕᑦᑎᐊᕙᐅᕚᓪᓕᓂᕐᒧᑦ ᐱᔭᕆᐊᑭᓪᓕᑎᕆᔩᑦ ᑲᒪᔨᖓᓐᓄᑦ, ᐅᖃᐅᓯᖃᖅᑐᑎᒃ ᐃᑲᔪᕐᓰᓂᕋᖅᑐᑎᒃ ᐱᓕᕿᐸᕐᒥᒃ ᐃᓱᒪᓯᒪᒻᒪᑕ 
ᑕᐃᒪᐃᑦᑐᖃᕆᐊᖃᕐᓯᒪᓱᒋᓪᓗᑎᒃ ᓄᓇᓕᓐᓂᑦ. ᓄᓇᓖᑦ ᐅᖃᕐᓯᒪᔪᑦ Hᐊᒪᓚᒃᑯᑦ ᐱᖃᑕᐅᔪᒪᙱᒃᑯᑎᒃ ᐊᑑᑎᓕᒻᒥ, ᑕᐃᒪ 
ᑕᒪᑐᒥᖓ ᓇᒻᒥᓂᖅ ᑲᔪᓯᑎᑦᑎᓇᓱᓐᓂᐊᕐᖓᑕ.

ᓯᑎᐱᕆ 13, 2011ᒥ, ᑰᒑᕐᔪᒻᒥ ᖃᓄᐃᙱᑎᐊᕐᓂᕐᒧᑦ ᑲᑎᒪᔨᕋᓛᑦ ᓈᓚᐅᑎᒃᑯᑦ ᐅᖄᓚᖃᑦᑕᑎᑦᑎᔪᔪᑦ ᑕᒪᑐᒥᖓᓗ 
ᐊᒥᓱᐊᓗᓐᓂᒃ ᓈᓚᑦᑐᓂᒃ ᑭᐅᔭᐅᖃᑦᑕᔪᓪᓗᑎᒃ ᐊᒻᒪᓗ ᓄᓇᓕᓐᓂᑦ ᐅᔾᔨᕈᓱᓕᕆᐊᒃᑲᓐᓂᕈᑕᐅᔪᓪᓗᓂ ᐃᓱᒪᒋᔭᖏᓐᓂᓪᓗ 
ᐅᖃᐅᓯᖃᕐᕕᐅᓪᓗᓂ.

5.	 ᓄᓇᓕᖕᓂᓪᓕ	ᑭᓱᓂ	ᐊᑐᐃᓐᓇᖃᕐᒪᖔᑦ
	 5.1	ᓄᓇᓖᑦ	ᖃᓄᐃᓕᖓᓂᑦ	ᓇᓗᓇᔭᐃᓂᕐᓗ	(ᐱᒋᔭᓂ	ᐊᑐᐃᓐᓇᕐᓂ	ᓴᖅᑭᑎᕆᓂᒃᑯᑦ)

ᓄᓇᓖᑦ ᖃᓄᐃᓕᖓᑕ ᒥᔅᓵᓄᑦ ᓄᓇᙳᐊᖓ ᐱᔭᕇᖅᑕᐅᔪᔪᖅ ᑰᒑᕐᔪᒻᒥ ᓄᓇᓕᑦᑎᐊᐅᕙᐅᕚᓪᓕᓂᕐᒧᑦ ᐱᔭᕆᐊᑭᓪᓕᑎᕆᔨᓂᒃ 
ᐃᓚᒋᔭᐅᔪᓂᒃ ᑲᑐᕇᓇ ᕿᕐᓄᖅ, ᒥᐊᓕ ᑲᔭᕐᓴᖅ ᐊᒻᒪ ᐱᑐᕆᒃᔅ ᐊᑉᓴᑕᐅᓐ, ᐱᖃᑎᖃᖅᑐᑎᒃ ᐃᓚᒋᔭᐅᓕᕋᑖᖅᑐᒥᒃ ᓄᓇᕗᒥ  
ᓄᓇᓕᑦᑎᐊᕙᐅᕚᓪᓕᓂᕐᒧᑦ ᐱᔭᕆᐊᑭᓪᓕᑎᕆᔨᓄᑦ. ᐅᖃᐅᓯᖃᔪᔪᑦ ᓄᓇᓖᑦ ᒥᔅᓵᓄᑦ, ᐱᖁᑎᖏᓐᓂᒃ ᐊᒻᒪᓗ ᓴᓇᓪᓗᑎᒃ  
ᐱᖁᑎᒋᓂᐊᖅᑕᖓᓐᓂᒃ ᓄᓇᙳᐊᕐᒥᒃ. ᐱᖓᓱᑦ ᖃᐃᖁᔭᐅᓯᒪᔪᑦ ᓄᓇᓕᐅᖃᑕᐅᔪᔪᑦ ᑭᒡᒐᖅᑐᐃᔪᑦ ᑰᒑᕐᔪᒻᒥ ᖃᓄᐃᙱᑦ-
ᑎᐊᕐᓂᕐᒧᑦ ᑲᑎᒪᔨᕋᓛᕐᓂᑦ, Hᐊᒪᓚᒃᑯᑦ ᐋᓐᓂᐊᖅᑐᓕᕆᓂᕐᒧᑦ ᑲᑎᒪᔨᕋᓛᖏᓐᓂᒃ ᐊᒻᒪᓗ ᓄᓇᓕᑐᐃᓐᓇᕐᒥᑦ ᐋᖅᑭᓯᒪᑦ-
ᑎᐊᖅᑐᒥᓗ ᑐᙵᕕᖃᕈᑕᐅᓂᐊᓕᖅᑐᓂ ᐱᕙᓪᓕᐊᕕᒋᓂᐊᖅᑕᖓᓐᓂᒃ ᑕᒪᕐᒥᒃ ᖃᐅᔨᒪᓂᖏᓐᓂᒃ ᓄᓇᓖᑦ ᐱᓯᒪᔪᓂᒃ. 

ᑰᒑᕐᔪᒃ ᐃᓪᓗᑕᖃᐅᕐᖓᑦ ᐱᖁᑎᖏᓐᓂᒃ ᓄᓇᙳᐊᓃᑦᑐᓂᒃ ᐱᖃᓯᐅᑎᓪᓗᒋᑦ: ᐱᐅᕐ Hᐊᓐᓄᕆ ᐃᓪᓗ (ᐃᓂᒋᔭᐅᓪᓗᓂ 
Hᐊᒪᓚᒃᑯᑦ ᐊᓪᓚᕝᕕᖓᓄᑦ ᐊᒻᒪᓗ ᓄᓇᓖᑦ ᐱᙳᐊᕐᕕᖓᓐᓄᑦ), ᑰᒑᕐᔪᒻᒥ ᐃᓕᓐᓂᐊᕐᕕᒃ, ᓄᓇᓕᓐᓂᑦ ᓇᔾᔨᔪᓄᑦ 
ᓂᕿᑦᑎᐊᕙᓕᕆᑎᑦᑎᔨᓄᑦ ᐊᒻᒪᓗ ᐃᓄᑐᖃᕐᓄᑦ ᐃᓪᓗ, ᓇᑦᓯᓕᒃ ᐊᓐᓂᑭᑦᑐᕐᕕᒃ, ᓴᐃᓐᑦ ᐲᑕ ᑐᔅᓯᐊᕐᕕᒃ, ᓴᐃᓐᑦ ᑐᕇᓴ 
ᐋᓐᓂᐊᕕᒃ, ᐱᓕᕆᓕᕆᓂᕐᒧᑦ ᐱᕙᓪᓕᐊᔪᓕᕆᕕᒃ (ᐅᑯᓄᖓ ᐃᓂᒋᔭᐅᓪᓗᓂ ᐆᒪᔪᕐᓂᐊᑎᒃᑯᑦ, ᑭᕙᓪᓕᕐᒥ ᐃᓄᐃᑦ ᑲᑐᔾᔨᖃᑎᒌᑦ 
ᐊᒻᒪᓗ ᒪᓕᒐᓕᐅᖅᑎᐅᑉ ᐊᓪᓚᕝᕕᖓ), ᑰᒻᒥᐅᑦ ᑯᐊᐸᒃᑯᑦ ᓂᐅᕕᕐᕕᖓᑦ, ᓯᓂᑦᑕᕐᕕᒃ, ᐸᓖᓯᒃᑯᑦ, ᐅᑭᐅᖅᑕᖅᑐᒥ ᓯᓚᑦᑐᓴᕐᕕᒃ, 
ᐸᐃᕆᕕᒃ ᐊᒻᒪᓗ ᒥᑦᑕᕐᕕᒃ.

	 5.2	ᓄᓇᓕᖕᓂ	ᐱᒋᔭᑦ	ᐊᑐᐃᓐᓇᐅᔪᑦ	ᓇᓗᓇᐃᔭᐅᖏᓪᓗ	(ᐱᒋᔭᓂ	ᓴᖅᑭᑎᕆᓂᒃᑯᑦ)
ᑰᒑᕐᔪᒃ ᐊᒥᓱᓂᒃ ᐃᓄᖃᐅᕐᖓᑦ ᐃᓱᒪᒋᔭᖃᕐᓯᒪᔪᓂᒃ ᐱᖁᑎᓂᒃ ᓄᓇᓕᓐᓂᑦ. ᑭᒃᑯᑐᐃᓐᓇᐃᑦ ᑕᒪᒃᑯᐊ ᐊᖅᑯᑎᓪᓚᕇᑦ 
ᖃᓄᐃᙱᑦᑎᐊᓂᕐᒧᑦ ᓲᕐᓗ ᐃᓄᓕᕆᔨ ᐃᓱᒪᓕᕆᔨᓗ ᑭᓯᐊᓂᑦᑕᐅᖅ ᑭᒃᑯᑐᐃᓐᓇᐃᑦ ᓯᓚᑖᓃᑦᑐᑦ ᐱᖅᑯᓯᖅᑎᒍᑦ 
ᖃᓄᐃᙱᑦᑎᐊᕐᑐᓕᕆᓂᕐᒧᑦ, ᓲᕐᓗ ᐃᓚᒋᔭᐅᔪᑦ ᐃᓅᓱᑦᑐᓄᑦ ᑲᑎᒪᔨᕋᓛᓄᑦ, ᐃᓄᑐᖃᕐᓄᑦ ᑲᑎᒪᔨᕋᓛᕐᓄᑦ, ᒪᓕᒐᓕᕆᓂᕐᒧᑦ 
ᑲᑎᒪᔨᕋᓛᕐᓄᑦ, ᑐᔅᓯᐊᕐᕕᓕᕆᓂᕐᒧᑦ ᑲᑎᒪᔨᕋᓛᕐᓄᑦ, ᐸᓖᓯᒃᑯᑦ, ᐊᒻᒪᓗ ᐱᖏᓐᓇᖅᑐᓕᕆᔩᑦ. ᐊᑐᓂᑦ ᑖᒃᑯᐊ ᑲᑎᒪᔨᕋᓛᑦ 
ᐅᕝᕙᓘᓐᓃᑦ ᐃᓄᑐᐃᓐᓇᐃᑦ ᐊᔾᔨᒌᙱᑦᑐᓂᒃ “ᐱᔨᑦᑎᕋᐅᑎᖃᖃᑦᑕᕐᖓᑕ” ᑭᓯᐊᓂ ᐱᓕᕆᖃᑎᒌᑦᑐᐃᓐᓇᐅᔮᕐᐸᑦᑐᑦ  
ᓄᓇᓕᓐᓂᑦ ᖃᓄᐃᙱᑦᑎᐊᖅᑐᓕᕆᓕᕋᐃᒻᒪᑕ.

ᐃᓅᓱᑦᑐᓄᑦ ᑲᑎᒪᔨᕋᓛᑦ ᐱᓇᓱᐊᓲᖑᒻᒪᑕ ᑮᓇᐅᔭᓂᒃ ᐊᑐᕐᓂᐊᖅᑐᓂᒃ ᐃᓅᓱᑦᑐᓂᒃ ᐊᐅᓪᓚᕐᓯᒪᑎᑦᑎᓂᕐᒧᑦ, ᓄᓇᓕᓐᓂᑦ 
ᐱᓕᕆᑎᑦᑎᓂᕐᒧᑦ ᓲᕐᓗ ᒧᒥᖅᑎᑦᑎᓂᕐᒧᑦ, ᐊᒻᒪᓗ ᑮᓇᐅᔭᓂᒃ ᓄᐊᓴᐃᓪᓗᑎᒃ ᐃᓅᓱᑦᑐᓄᑦ ᐊᕕᑦᑐᕐᓯᒪᓂᐅᔪᒥ 
ᐱᙳᐊᕕᔾᔪᐊᕐᓂᐅᓂᐊᖅᑐᓄᑦ. ᐃᓄᑐᖃᕐᓄᑦ ᑲᑎᒪᔨᕋᓛᑦ ᐃᓄᑐᖃᕐᓂᒃ ᐊᓪᓚᕐᓯᒪᑎᑦᑎᖃᑦᑕᓲᑦ ᐊᒻᒪᓗ ᕿᓚᐅᔾᔭᓂᕐᒧᑦ 
ᖁᕕᐊᓲᑎᖃᖅᑎᑦᑎᓲᓪᓗᑎᒃ. ᒪᓕᒐᓕᕆᓂᕐᒧᑦ ᑲᑎᒪᔨᕋᓛᑦ ᑲᒪᒋᔭᖃᓲᑦ ᐱᕋᔭᑦᑕᐃᓕᔾᔪᑎᓕᕆᓂᕐᒥᒃ. ᑐᔅᓯᐊᕐᕕᓕᕆᓂᕐᒧᑦ 
ᑲᑎᒪᔨᕋᓛᑦ ᑐᔅᓯᐊᕇᕋᐃᒻᒪᑕ ᓂᐅᖅᑲᑎᑦᑎᓲᑦ ᑕᒧᓗᒐᔅᓴᖃᖅᑎᑎᓪᓗᑎᓪᓗ, ᐊᒻᒪᓗᑦᑕᐅᖅ ᐱᙳᐊᑎᑦᑎᕙᒃᑭᓪᓗᑎᒃ 
ᓇᓪᓕᐅᓂᕐᓯᐅᖅᑐᖃᒐᓚᑦᑎᓪᓗᒍ. ᐃᓄᓕᕆᔨ ᐃᑲᔪᓲᖅ ᐃᓚᒌᓂᒃ ᐊᔅᓱᕈᖅᑐᓂᒃ ᐃᑲᔪᖅᑕᐅᔭᕆᐊᓕᓐᓂᓪᓗ. ᐃᓱᒪᓕᕆᔨ 
ᐃᑲᔪᓲᖅ ᐃᓅᓯᓕᕆᓂᕐᒥᒃ. ᓄᓇᓕᓐᓂᑦ ᐸᓖᓯᒃᑯᑦ ᓄᓇᓕᓐᓂᑦ ᐃᒐᑎᑦᑎᓲᑦ ᑲᓇᑕᒥ ᓄᓇᖃᖅᑳᕐᓯᒪᔪᑦ ᐅᓪᓕᖓᓐᓂ ᐊᒻᒪᓗ 
ᑲᒪᒋᔭᖃᓲᖑᓪᓗᑎᒃ ᓄᓇᓕᓐᓂᑦ ᐱᕋᔭᑦᑕᐃᓕᑎᑦᑎᓂᕐᒥᒃ. ᐱᖏᓐᓇᖅᑐᓕᕆᔨᒃᑯᑦ ᐱᖏᓐᓇᖅᑐᓕᕆᓂᕐᒥᒃ ᑲᒪᖃᑦᑕᓲᑦ, 
ᐊᒻᒪᓗᑦᑕᐅᖅ ᒑᓯᖃᖅᑎᑦᑎᓲᖑᓪᓗᑎᒃ ᓱᓇᒃᑯᑖᓂᓪᓗ ᐊᒻᒪᓗ ᐆᕚᕈᑎᓂᒃ/ᐅᖄᓚᐅᑎᓂᓪᓗ, ᑕᐃᒪᐃᒋᐊᖃᕋᐃᒻᒪᑕ. 
ᑐᙵᕕᖃᑦᑎᐊᖅᑐᐊᓘᓪᓗᑎᒃ ᐱᔨᑦᑎᕋᐅᑎᓂᒃ ᓄᓇᓕᓐᓂᑦ, ᑲᒪᓇᙱᒻᒪᕆᑉᐳᖅ ᑕᒪᕐᒥᒃ ᐱᓕᕆᖃᑎᒌᒍᑕᐅᕙᑦᑐᑦ 
ᖃᓄᐃᑦᑐᑐᐃᓐᓇᕐᓂᒃ ᖃᓄᐃᙱᑦᑎᐊᕐᓂᕐᒧᑦ ᐱᔨᑦᑎᕋᐅᑎᖃᖃᑦᑕᖅᑯᑦ ᑯᒑᕐᔪᒻᒥ.

ᑰᒑᕐᔪᒥᒃ ᑲᑎᒪᔨᕋᓛᖃᑐᐃᓐᓇᖏᑦᑐᖅ ᐊᒻᒪᓗ ᑲᑎᒪᔨᕋᓛᓄᑦ ᐃᓚᐅᔪᓂᒃ, ᑭᓯᐊᓂᓕ ᓄᓇᓕᓐᓂᑦ ᐊᕕᑦᑐᕐᓯᒪᕕᐅᔪᒥᓗ 
ᑲᑐᔾᔨᖃᑎᒌᖃᖅᑯᑦ ᐃᑲᔪᕈᓐᓇᖅᑐᓂᒃ ᑕᒪᕐᒥᒃ ᓄᓇᓕᓂᑦ ᖃᓄᐃᙱᑦᑎᐊᖅᑐᓕᕆᓂᕐᒧᑦ. ᑰᒑᕐᔪᒥ, ᐆᒪᔪᕐᓂᐊᑎᒃᑯᑦ 
ᐊᕐᕌᒍᑕᒫᑦ ᐃᑲᔫᑎᖃᓲᑦ ᑕᒪᒃᑯᓂᖓ ᑎᓴᒪᓕᓐᓂᒃ ᐱᓲᑎᑲᓪᓚᓐᓂᒃ, ᖃᒧᑕᐅᔭᕐᓂᒃ, ᐅᒥᐊᕐᓂᒃ ᐊᐅᓚᐅᑎᓂᓪᓗ ᓄᓇᓕᓐᓄᑦ 
ᐃᓱᒪᒋᔭᐅᓯᒪᔪᓂᒃ ᑮᓇᐅᔾᔭᔅᓴᓂᑭᓐᓂᖏᓐᓂᒃ. ᐆᒪᔪᕐᓂᐊᑎᒃᑯᑦ ᐊᑭᓖᓲᑦ ᓄᓇᓕᓐᓂᑦ ᐊᖑᓇᓱᑦᑎᓄᑦ ᐊᖑᓇᓱᖁᓪᓗᒋᑦ 
ᐃᓄᔅᓯᐅᑎᓂᒃ ᑕᒪᒃᑯᓂᖓ ᑐᑦᑐᓂᒃ, ᐃᖃᓗᓐᓂᒃ, ᓇᑦᑎᕐᓂᒃ, ᐅᒥᒻᒪᖕᓂᒃ ᐊᕐᕕᓂᓪᓗ ᓂᕿᖃᖅᑎᑦᑎᓂᐊᕋᒥᒃ ᓄᓇᓕᓐᓄᑦ. 
ᕿᑎᕐᒥᐅᑦ ᐃᓄᐃ ᑲᑐᔾᔨᖃᑎᒌᖏᑦ ᐃᑲᔫᑎᖃᓲᑦ ᒥᕐᓱᖅᑎᓄᑦ ᓴᓇᙳᐊᖅᑎᓄᓪᓗ ᓂᐅᕕᕐᓂᕐᒥᒃ ᓱᓇᒃᑯᑖᓂᒃ 
ᐊᑐᕆᐊᖃᖅᐸᑦᑕᖏᓐᓂᒃ ᓴᓇᓂᕐᒧᑦ. ᐃᓕᓐᓂᐊᖅᑐᓕᕆᔨᒃᑯᑦ ᐃᓕᓐᓂᐊᖅᑎᓂᒃ ᐊᐅᓪᓚᐅᔾᔨᓲᑦ ᐃᖃᓪᓕᐊᑎᑦᑎᓪᓗᑎᒃ 
ᐅᓪᓗᐃᓐᓇᖅ ᐊᒻᒪᓗ ᐃᓕᓐᓂᐊᕇᕋᐃᒻᒪᑕ ᐱᓕᕆᐊᔅᓴᖃᖅᑎᑕᐅᕙᑦᑐᑎᒃ ᐱᖃᓯᐅᔾᔨᓪᓗᑎᒃ ᒧᒥᖅᑎᑦᑎᓂᕐᒥᒃ 
ᐃᓕᓐᓂᐊᖅᑎᓂᒃ, ᑕᕐᕆᔭᕐᑎᑦᑎᕙᑦᑐᑎᒃ ᐅᓐᓄᒃᑯᑦ ᐊᓯᖏᓐᓂᓪᓗ. ᓄᓇᓕᓐᓂᑦ ᑐᔅᓯᐊᕐᕕᒃ ᓈᑦᑎᐅᖑᔭᕐᕕᒻᒥ ᑐᔅᓯᐊᑎᑦᑎᓲᑦ, 
ᑲᑎᒪᕕᖃᖅᑎᑦᑎᕙᑦᑐᑎᒃ ᓄᓇᓕᓐᓄᑦ, ᓈᑦᑎᐅᖑᔭᕐᕕᒻᒥ ᑐᔅᓯᐊᑎᑦᑎᕙᑦᑐᑎᒃ ᓱᕈᓯᕐᓂᒃ, ᐊᒻᒪᓗ ᓈᑦᑎᐅᖑᔭᕐᕕᒻᒥ 
ᑕᒧᓗᒐᔅᓴᖃᖅᑎᑦᑎᕙᑦᑐᑎᒃ ᑐᔅᓯᐊᕇᕋᐃᒪᑕ ᐃᑲᔫᑎᖃᕐᐸᑦᑐᑎᓪᓗ.

ᓄᓇᓖᑦ ᐊᖏᓂᖓ ᐃᓱᒪᒋᙱᓪᓗᒍ, ᓄᓇᓕᓐᓂᑦ ᐱᓕᕆᓂᖅ ᐱᖁᑎᐅᔪᓐᓇᕐᖓᑕ ᐱᔾᔪᑎᒋᓪᓗᒍ ᐋᖅᑭᒋᐊᕐᓯᓂᕐᒥᒃ 
ᓄᓇᓕᓐᓂᑦ ᖃᓄᐃᙱᑦᑎᐊᖅᑐᓕᕆᓂᕐᒥᒃ. ᑰᒻᒥᐅᑦ ᑯᐊᐸᒃᑯᑦ ᓂᐅᕕᐊᔅᓴᖃᓲᖑᒻᒪᑕ ᓂᕿᓂᒃ ᖃᓄᐃᑦᑐᑐᐃᓐᓇᕐᓄᑦ 
ᖃᓄᐃᓕᐅᕈᑕᐅᓂᐊᖅᑐᓄᑦ, ᐊᓐᓄᕌᓂᒃ, ᐸᓂᖅᑐᓂᒃ, ᓴᓇᕐᕈᑎᓂᒃ, ᒥᕐᓱᒐᔅᓴᓂᓪᓗ. ᐊᑉᓴᒃᑕᐅᓐ ᑳᓐᑐᕌᒃᑏᑦ ᐱᖃᑎᖃᖅᑐᑎᒃ 
ᐊᐅᓕᔫᑦ ᓱᓪᓗᓕᕆᔨᓂᒃ ᐊᒻᒪᓗ ᐆᒑᖅ ᐅᐊᔭᓕᕆᔨᓂᒃ ᐃᓪᓗᕐᔪᐊᓄᑦ ᐱᔨᑦᑎᕋᐅᑎᖃᓲᖑᒪᑕ, ᓱᓇᒃᑯᑖᖃᖅᑎᑦᑎᓂᕐᒥᒃ, 
ᓴᓇᒋᐊᒃᑲᓐᓂᖃᑦᑕᓂᕐᒥᒃ, ᓱᓪᓗᓕᓕᕆᓂᕐᒥᒃ ᐅᐊᔭᓕᕆᓂᕐᒥᓪᓗ. ᑕᒪᒃᑯᐊ ᐊᑐᕆᐊᖃᓕᕐᓂᖅᑲᑕ ᐱᔨᑦᑎᕋᐅᑎᓄᑦ, ᑖᒃᑯᐊ 
ᓄᓇᓕᓐᓂᑦ ᑎᒥᐅᔪᑦ ᐃᑲᔪᕈᒪᑦᑎᐊᓲᖑᒻᒪᑕ.

ᐃᓂᖃᖅᑎᑕᐅᓂᖅ ᓄᓇᓕᓐᓂᑦ ᐱᓕᕆᐊᓄᑦ ᑲᒪᒋᔭᐅᔪᓄᓪᓗ, ᐊᒻᒪᓗ ᓄᓇᓕᓐᓂᑦ ᖃᓄᐃᓕᐅᕈᑕᐅᔪᓄᑦ ᓇᓂᔭᐅᔪᓐᓇᕐᖓᑕ 
ᓄᓇᓕᓐᓂᑦ. ᐱᙳᐊᕐᕕᒃ, ᐃᓕᓴᕕᒻᒥ ᐱᙳᐊᕐᕕᒃ, ᓄᓇᓕᓐᓂᑦ ᑲᑎᕕᒃ/ᐱᙳᐊᕐᕕᒃ ᐊᒻᒪᓗ ᐊᓐᓂᑭᑦᑐᕐᕕᒃ ᑕᒪᕐᒥᒃ ᐊᖏᔫᒻᒪᑕ 
ᐊᑐᖅᑕᐅᔪᓐᓇᖅᑐᑦ ᐊᔾᔨᒌᙱᑦᑐᓂᒃ ᐱᓕᕆᓂᕐᒧᑦ.

ᐱᖅᑯᓯᖅᑎᒍᑦ ᐃᓕᙵᔭᐅᔪᑦ ᖃᐅᔨᒪᔭᐅᔪᓪᓗ ᐊᒥᓲᒻᒪᑕ ᑰᒑᕐᔪᒻᒥ ᑲᔪᖏᕐᓴᐃᔾᔪᑎᖃᕐᐸᑦᑐᑎᒃ ᖃᓄᐃᙱᑦᑎᐊᕐᓂᕐᒥᒃ, 
ᐱᖅᑯᓯᖅᑎᒍᑦ ᒪᒥᓴᐃᓂᕐᒥᒃ, ᐱᖅᑯᓯᖅᑎᒍᑦ ᒪᓕᒐᓕᕆᓂᕐᒧᑦ ᑲᑎᒪᔨᕋᓚᕐᓂᒃ, ᖃᔭᓕᐅᖃᑦᑕᓂᕐᒥᒃ, ᒥᕐᓱᖃᑦᑕᓂᕐᒥᒃ 
ᕿᑐᑦᑐᒐᕐᓂᒃ, ᐱᖅᑯᓯᖅᑎᒍᑦ ᐊᐅᓪᓚᕐᓯᒪᖃᑦᑕᓂᕐᒥᒃ, ᐅᓂᒃᑳᖅᑐᐊᖃᑦᑕᓂᕐᒥᒃ, ᕿᑐᒻᒪᔅᓴᐃᖃᑦᑕᓂᕐᒥᒃ, ᐃᖃᓗᓕᕆᖃᑦᑕᓂᕐᒥᒃ, 
ᓴᓇᕐᕈᑎᓕᐅᖃᑦᑕᓂᕐᒥᒃ. ᑕᒪᒃᑯᐊ ᐃᓕᙵᔭᐃᓐᓇᐅᒻᒪᑕ ᑲᓲᒪᔪᓐᓇᖅᑐᑦ ᖃᓄᐃᙱᑦᑎᐊᕐᓂᕐᒧᑦ, ᐃᓕᓐᓂᐊᑎᑦᑎᓂᕐᒧᑦ 
ᐃᓕᓐᓂᐊᖃᑦᑕᓂᕐᒧᓪᓗ.

9ᑰᒑᕐᔪᒻᒥ – ᓄᓇᓕᖕᓂ ᖃᓄᐃᖏᑦ ᑎᐊᕐᓂᕐᒧᑦ ᐸᕐᓇᐅᑎ 



6.	 ᓄᓇᓖᑦ	ᐃᓱᒪᒋᓯᒪᔭᖓᑦ	ᖃᓄᐃᙱᑦᑎᐊᕈᑎᔅᓴᓄᑦ
	 6.1	ᓇᓗᓇᐃᔭᐃᔾᔪᑎᒋᕙᓪᓕᐊᓚᐅᖅᑕᖓᑦ	ᐃᓱᒪᒋᓯᒪᔭᖓᑕ	ᒥᔅᓵᓄᑦ

ᑰᒑᕐᔪᒻᒥ ᖃᓄᐃᙱᑦᑎᐊᕐᓂᕐᒧᑦ ᑲᑎᒪᔨᕋᓛᑦ ᓇᓗᓇᐃᕐᓯᔪᔪᑦ ᑭᓱᓂᒃ ᑕᑯᔪᒪᒻᒪᖔᕐᒥᒃ ᓄᓇᓕᖓᓐᓂ. ᖃᓄᐃᙱᑎᐊᖅᑐᑦ 
ᐃᓅᓱᐃᑦᑐᐃᑦ ᓯᕗᓪᓕᐅᔾᔭᐅᒍᒪᓯᒪᓂᕐᐹᓪᓗᓂ ᓄᓇᓕᓐᓂᑦ, ᑕᐃᒪᐃᒻᒪᑦ ᐅᖃᐅᓯᕆᕙᑦᑕᖏᑦ ᐱᔾᔪᑎᖃᓗᐊᕐᓯᒪᔪᑦ ᑕᒪᑐᒥᖓ. 
ᑲᑎᒪᔨᕋᓛᑦ ᐅᖃᐅᓯᖃᔪᔪᑦ ᐱᔾᔪᑕᐅᔪᓂᒃ ᐅᖃᖃᑎᒌᑦᑐᑎᒃ ᐋᖅᑭᔅᓱᐃᓪᓗᑎᓪᓗ ᐃᓱᒫᓘᑎᖏᓐᓂᒃ ᓯᕗᓪᓕᐅᔾᔭᐅᖁᔭᖏᓐᓂᓪᓗ. 
ᓈᓚᐅᑎᒃᑯᑦ ᐅᖄᓚᖃᑦᑕᑎᑦᑎᓂᖏᓐᓂ ᓯᑎᐱᕆ 13ᒥ, ᑕᒪᒃᑯᐊ ᐱᔾᔪᑕᐅᔪᑦ ᐅᖃᐅᓯᐅᔪᔪᑦ ᓄᓇᓕᓐᓂᑦ ᐊᒻᒪᓗ ᐱᐅᔪᓂᒃ 
ᐃᑲᔫᑎᓕᓐᓂᓪᓗ ᑐᓴᖅᑐᑎᒃ.

7.	 ᐱᔾᔪᑏᑦ	ᓇᓗᓇᐃᔭᖅᑕᐅᓂᖏᑦ
	 7.1	ᓇᓗᓇᐃᕐᓯᕙᓪᓕᐊᓂᖅ	ᓄᓇᓕᑦᑎᐊᕙᐅᕙᓪᓕᕈᑎᔅᓴᓄᑦ	ᐱᔾᔪᑕᐅᔪᓂᒃ

ᐱᔾᔪᑕᐅᔪᑦ ᓇᓗᓇᐃᖅᑕᐅᔪᑦ ᓄᓇᓕᑦᑎᓐᓂ ᓴᖅᑭᕈᓐᓇᕐᓯᒪᔪᑦ ᒪᕐᕈᐊᑎᖅᑐᑕ ᓈᓚᐅᑎᒃᑰᖃᑦᑕᕐᓯᒪᓂᑦᑎᓐᓄᑦ ᐊᒻᒪᓗ ᑰᒑᕐᔪᒻᒥ 
ᖃᓄᐃᙱᑎᐊᕐᓂᕐᒧᑦ ᑲᑎᒪᔨᕋᓛᑦ−ᐃᑲᔪᖅᑐᑎᒃ ᑲᑎᒪᖃᑦᑕᕐᓂᖏᓐᓄᑦ. ᓯᕗᓪᓕᐅᔾᔭᐅᔭᕆᐊᖃᕐᓂᕐᐹᑦ ᓇᓗᓇᐃᖅᑕᐅᓂᖏᑦ 
ᐃᒪᐃᑦᑑᔪᔪᑦ ᐃᒥᐊᓗᒻᒥᒃ ᐋᖓᔮᕐᓇᖅᑐᓂᓪᓗ ᐊᑐᓂᙱᓂᕐᓴᐅᒋᐊᒃᑲᓂᕐᓂᕐᒥᒃ ᐅᕝᕙᓘᓐᓃᑦ ᓄᖅᑲᑎᐊᒻᒪᕆᖁᓪᓗᒍ 
ᐋᖓᔮᕐᓇᖅᑐᓂᒃ ᐊᑐᖃᑦᑕᕐᓂᖅ, ᐋᖅᑭᔅᓯᓗᑎᒃ ᐃᓕᓐᓂᐊᕇᕋᐃᑉᐸᑕ ᐃᖅᑲᓇᐃᔮᔅᓴᓂᒃ ᐃᓕᓐᓂᐊᖅᑎᓄᑦ, ᐋᖅᑮᓗᑎᒃ 
ᐊᖑᑎᓄᑦ, ᐊᕐᓇᓄᑦ, ᐃᓄᑐᖃᕐᓄᓪᓗ ᐃᑲᔪᖅᑎᐅᖃᑎᒌᓂᒃ ᐃᓕᓐᓂᐊᑎᑦᑎᒍᓐᓇᖅᑐᓂᒃ ᑮᓇᐅᔭᓂᒃ ᐊᑐᖅᑐᔅᓴᓕᕆᓂᕐᒥᒃ 
ᐊᓯᖏᓐᓂᓪᓗ, ᐋᖅᑮᓗᑎᒃ ᑲᔪᖏᕐᓴᐃᒋᐊᒃᑲᓐᓂᕈᑎᔅᓴᓂᒃ ᐃᓕᓐᓂᐊᖅᑎᓄᑦ ᐃᓕᓐᓂᐊᖅᑕᖏᓐᓂᒃ ᐱᔭᕇᕐᓯᖃᑦᑕᖁᓪᓗᒋᑦ, 
ᐃᓅᓯᕐᒥᒃ ᑭᐱᓯᑎᑦᑎᑦᑕᐃᓕᓂᕐᒧᑦ ᐱᓕᕆᐊᓂᒃ, ᐋᖅᑮᓗᑎᒃ ᓂᕿᑖᕐᕕᒻᒥᒃ, ᐃᓕᓐᓂᐊᑎᑦᑎᓗᑎᒃ ᓄᓇᓕᓐᓂᑦ ᖃᓄᖅ ᑮᓇᐅᔭᓂᒃ 
ᐊᑐᖅᑐᔅᓴᓕᕆᓂᕐᒥᒃ. ᐃᓄᑐᖃᐃᑦ ᐃᓅᓯᓕᕆᓂᕐᒥᒃ ᑲᒪᕙᑦᑐᑦ ᐃᓄᓐᓄᑦ ᐱᖅᑯᓯᖅᑎᓂᒃ ᐊᑐᖅᑐᑎᒃ.

ᑖᓐᓇ ᐱᔾᔪᑎᒋᓪᓗᒍ ᑐᓴᕆᐊᕐᕕᖃᕐᓂᕆᔪᔭᖏᑦ ᓄᓇᓕᓐᓂᑦ, ᑰᒑᕐᔪᒻᒥ ᖃᓄᐃᙱᑦᑎᐊᕐᓂᕐᒧᑦ ᑲᑎᒪᔨᕋᓛᑦ ᐋᖅᑮᔪᔪᑦ ᑐᑯᒫᔅᓴᒥᒃ 
ᖃᓄᐃᙱᑦᑎᐊᕐᓂᕐᒧᑦ ᑰᒑᕐᔪᒻᒥ ᐃᓗᓕᓕᓐᓂᒃ ᓯᕗᓪᓕᐅᔾᔭᐅᔭᕆᐊᓕᓐᓂᒃ ᑐᕌᒐᔅᓴᓂᓪᓗ ᐊᒻᒪᓗ ᒫᓐᓇ ᐋᖅᑭᔅᓱᐃᕙᓪᓕᐊᓪᓗᑎᒃ 
ᑐᑭᒧᐊᒍᑎᔅᓇᒥᒃ ᑭᖑᓪᓕᕐᒥ ᑲᒪᒋᔭᐅᕙᓪᓕᐊᓂᐊᖅᑐᓄᑦ ᐱᖃᓯᐅᑎᓪᓗᒋᑦ ᐱᓕᕆᐊᖑᓗᐊᖅᑐᑦ ᖃᓄᐃᓕᐅᕈᑕᐅᔪᓪᓗ 
ᐋᖅᑭᒋᐊᕐᓯᕙᓪᓕᐊᓂᕐᒧᑦ ᐃᓅᓯᕐᒥᒃ.

	 7.2	ᑭᓲᕙᑦ	ᓄᓇᓕᑦᑎᐊᕙᐅᕚᓪᓕᕈᑎᔅᓴᓄᑦ	ᐱᔾᔪᑕᐅᔪᑦ
ᑰᒑᕐᔪᒻᒥ ᖃᓄᐃᙱᑦᑎᐊᓂᕐᒧᑦ ᑲᑎᒪᔨᕋᓛᑦ ᓇᓗᓇᐃᕐᓯᔪᔪᑦ ᐊᒥᓱᑲᓪᓚᓐᓂᒃ ᓯᕗᓪᓕᐅᑎᔭᔅᓴᓂᒃ ᑖᒃᑯᐊᖑᓪᓗᑎᒃ:

•	 ᐊᑐᙱᓂᕐᓴᐅᒋᐊᒃᑲᓂᕐᓂᖅ ᐋᖓᔮᕐᓇᖅᑐᒥᒃ ᐃᒥᐊᓗᒻᒥᓪᓗ;

•	 ᐊᑐᖅᑎᑦᑎᒋᐊᒃᑲᓂᕐᓗᑎᒃ ᐃᓕᓐᓂᐊᖅᑏᑦ ᐃᓕᓐᓂᐊᖏᓐᓇᖃᑦᑕᖁᓪᓗᒋᑦ ᐱᔭᕇᕐᓯᖃᑦᑕᖁᓗᒋᓪᓗ;

•	 ᓴᖅᑮᓗᑎᒃ ᐃᓕᓐᓂᐊᕇᕋᐃᑉᐸᑕ ᐃᖅᑲᓇᐃᔮᔅᓴᓂᒃ;

•	 ᐋᖅᑭᔅᓯᓗᑎᒃ ᐃᓄᑐᖃᕐᓂᒃ ᐃᓅᓯᓕᕆᔨᐅᖃᑦᑕᓂᐊᖅᑐᓂᒃ;

•	 ᐊᖑᑎᓄᑦ ᐊᕐᓇᓄᓪᓗ ᐃᑲᔪᖅᑎᐅᖃᑎᒌᓂᒃ ᐋᖅᑮᓗᑎᒃ;

•	 ᓄᖅᑲᑎᑦᑎᓗᑎᒃ ᐋᓐᓂᖅᑎᕆᖃᑦᑕᓂᕐᒥᒃ ᐱᓂᕐᓗᔅᓯᖃᑦᑕᓂᕐᒥᓪᓗ;

•	 ᑲᒪᒋᔭᐅᓗᓂ ᐃᓅᓯᕐᒥᒃ ᑭᐱᓯᑎᑦᑎᑦᑕᐃᓕᖃᑦᑕᓂᕐᒥᒃ; ᐊᒻᒪᓗ

•	 ᐋᖅᑮᓗᑎᒃ ᓂᕿᑖᕐᕕᒻᒥᒃ.

	 7.3	ᓄᓇᓕᓐᓂᑦ	ᑐᒑᖓᐃᑦ	(ᓯᕗᓪᓕᐅᔾᔭᐅᔭᕆᐊᓖᑦ	ᐋᖅᑭᓱᖅᑕᐅᓯᒪᓪᓗᑎᒃ)	
ᑲᑎᒪᒋᐊᙵᑎᓪᓗᒋᑦ ᑰᒑᕐᔪᒻᒥ ᖃᓄᐃᙱᑦᑎᐊᕐᓂᕐᒧᑦ ᑲᑎᒪᔨᕋᓛᑦ ᓇᓗᓇᐃᕐᓯᔪᔪᑦ ᑖᒃᑯᓂᖓ ᑐᕌᒐᔅᓴᐅᓂᐊᖅᑐᓂᒃ:

1. ᐋᖅᑮᓗᑎᒃ ᐱᓕᕆᕕᐅᖃᑦᑕᓂᐊᖅᑐᒥᒃ ᖃᓄᐃᙱᑎᐊᕐᓂᕐᒧᑦ, ᐃᑲᔫᑎᖃᕐᓂᐊᖅᑐᒥᒃ ᐋᖅᑮᖃᑦᑕᓂᕐᒥᒃ ᐃᖅᑲᓇᐃᔮᔅᓴᓂᒃ 
ᑭᒃᑯᑐᐃᓐᓇᓕᒫᓄᑦ – ᐃᑲᔪᕐᕕᐅᖃᑦᑕᓂᐊᖅᑐᒥᒃ ᐋᖅᑮᓂᕐᒥᒃ ᐃᖅᑲᓇᐃᔮᔅᓴᓂᒃ ᐃᓄᑐᖃᕐᓄᑦ ᐃᓅᓱᑦᑐᓄᓪᓗ. ᓄᑖᖅ 
ᐱᓕᕆᕕᒃ ᒥᕐᓱᕆᐅᕐᓴᑎᑦᑎᕕᐅᖃᑦᑕᕈᓐᓇᕐᓗᓂ, ᐱᓕᕆᕕᐅᔪᓐᓇᕐᓗᓂ, ᐊᒻᒪᓗ ᑲᑎᒪᕕᐅᔪᓐᓇᕐᓗᓂ/ᑲᑎᕝᕕᐅᔪᓐᓇᕐᓗᓂᓗ; 

2. ᐃᓕᓐᓂᐊᑎᑦᑎᖃᑦᑕᕐᓗᑎᒃ ᓄᓇᓕᓐᓂᑦ – ᑐᔅᓯᕋᕐᓗᑎᒃ ᐃᖅᑲᓇᐃᔭᕐᓯᓐᓈᑦ ᐃᓕᓐᓂᐊᕈᑕᐅᒃᑲᓐᓂᖃᑦᑕᓂᐊᖅᑐᓂᒃ 
ᓄᓇᓕᓐᓂᑦ, ᐃᓕᓐᓂᐊᕐᓂᓕᕆᓂᕐᒧᑦ ᐱᓕᕆᐊᓂᒃ, ᐱᖅᑯᓯᖅᑎᒍᑦ ᐃᓕᙵᔭᐅᔪᓂᒃ, ᐃᓅᓯᕐᒥ ᐊᓐᓇᐅᒪᓂᕐᒧᑦ 
ᐃᓕᓐᓂᐊᕋᔅᓴᓂᒃ, ᐃᖅᑲᓇᐃᔭᕐᓂᕐᒧᑦ ᐃᓕᙵᔭᐅᔭᕆᐊᓕᓐᓂᒃ ᐊᓯᖏᓐᓂᓪᓗ; 

3. ᐸᓚᕐᓯᐅᒥᑎᑦᑎᓗᑎᒃ ᐃᓄᒋᐊᓗᖃᑦᑕᓂᕐᒥᒃ ᐊᖏᕋᕆᔭᐅᔪᓂᒃ – ᐊᒥᓱᕈᖅᑎᑦᑎᒋᐊᒃᑲᓂᕐᓗᑎᒃ ᐃᓪᓗᓂᑦ. ᑕᒪᑐᒧᖓ 
ᑐᕌᖓᔪᖅ ᐊᑯᓂ-ᐊᑐᕐᓂᐊᖅᑐᖅ ᑐᕌᒐᔅᓴᖅ ᓅᑕᐅᓗᓂ ᖃᖓᑕᓲᒃᑯᕕᒃ ᓄᓇᓖᑦ ᐊᖏᓪᓕᒋᐊᖅᑕᐅᑲᓐᓂᕈᓐᓇᕋᔭᕐᖓᑦ; ᐊᒻᒪᓗ

4. ᑲᒪᒋᓗᒋᑦ ᐊᔅᓱᕉᑕᐅᕙᑦᑐᑦ ᐃᖅᑲᓇᐃᔮᔅᓴᓂᒃ ᓴᖅᑮᓇᓱᓐᓂᕐᒧᑦ ᑭᒃᑯᑐᐃᓐᓇᓕᒫᓄᑦ ᖃᑦᑎᑐᐃᓐᓇᕐᓂᑦ ᐅᑭᐅᓕᓐᓄᑦ 
ᐊᒻᒪᓗ ᐋᖅᑮᓗᑎᒃ ᐱᓕᕆᐊᔅᓴᓂᒃ ᐃᑲᔫᑎᖃᕈᓐᓇᖅᑐᓂᒃ ᑭᒃᑯᑐᐃᓐᓇᕐᓄᑦ ᐋᖅᑭᒋᐊᕐᓯᑎᑦᑎᓂᕐᒥᒃ ᐃᓅᓯᖏᓐᓂᒃ (ᓲᕐᓗ 
ᒥᕐᓱᑎᑦᑎᖃᑦᑕᓂᕐᒥᒃ).

10 ᓄᓇᓕᖕᓂ ᖃᓄᐃᖏᑦ ᑎᐊᕐᓂᕐᒧᑦ ᐸᕐᓇᐅᑎ – ᑰᒑᕐᔪᒻᒥ



ᒫᓐᓇ ᑲᑎᒪᔨᕋᓚᑦ ᑐᑭᓯᓇᕐᓯᑎᑦᑎᒋᐊᕐᓯᒪᔪᑦ ᑖᒃᑯᓂᖓ ᑐᕌᒐᔅᓴᓂᒃ ᓯᕗᓪᓕᐸᐅᑦᑎᐅᑎᔭᔅᓴᐅᑦᑕᐅᑎᒋᓂᖏᓐᓂᒃ:

•	 ᐃᓅᓯᕐᒥ ᐃᓕᙵᔭᐅᔭᕆᐊᓕᓐᓂᒃ ᐃᓕᓐᓂᐊᑎᑦᑎᖃᑦᑕᕐᓂᖅ;

•	 ᐊᑐᙱᓂᕐᓴᐅᒋᐊᒃᑲᓂᕐᓂᖅ ᐃᒥᐊᓗᒻᒥᒃ ᐋᖓᔮᕐᓇᖅᑐᓂᓪᓗ; ᐊᒻᒪᓗ

•	 ᐊᑐᓕᕐᓗᑎᒃ ᐅᖃᐅᓪᓚᑦᑖᖓᓐᓂᒃ ᐊᒻᒪᓗ ᐃᓕᖅᑯᓯᓕᕆᓂᕐᒧᑦ ᐅᑉᐱᕆᔭᖏᓐᓂᒃ.

8.	 ᓄᓇᓕᓐᓂᑦ	ᐸᕐᓇᐃᓂᖅ
	 8.1	ᑲᑎᑦᑎᓂᖅ	ᐱᖁᑎᓂᒃ	ᓄᓇᓕᑦᑎᐊᕙᐅᕚᓪᓕᕈᑎᔅᓴᓄᑦ	ᐃᓱᒪᒋᔭᐅᓯᒪᔪᓄᑦ 

			 (ᐱᖁᑎᓂᒃ	ᓇᓗᓇᐃᖅᑐᐃᓂᖏᓐᓃᙶᖅᑐᑦ)
ᓯᕗᓪᓕᐅᑎᔭᔅᓴᐃᑦ ᓇᓗᓇᐃᖅᑕᐅᓯᒪᔪᑦ ᐊᑐᖅᑕᐅᔪᓐᓇᖅᑐᑦ ᓇᒥᑐᐃᓐᓇᑦᑎᐊᖅ ᓄᓇᓕᓐᓂᑦ ᓲᕐᓗ ᐱᐅᕐ Hᐊᓐᓄᕆ ᐃᓪᓗ, 
ᖃᓄᐃᙱᑦᑎᐊᕐᓂᕐᒧᑦ ᑐᙵᕕᒻᒥᒃ, ᐃᓕᓴᕕᒻᒥ ᐋᓐᓂᐊᕕᒻᒥᓗ. ᑖᒃᑯᐊ ᓯᕗᓪᓕᐅᑎᔭᔅᓴᐃᑦ ᐃᑲᔪᖅᑕᐅᔪᓐᓇᖅᑐᑦ ᑲᒪᒋᔭᐅᓗᑎᓪᓗ 
ᐱᓕᕆᐊᔅᓴᓕᕆᔾᔪᑎᑎᒍᑦ ᓄᓇᓕᒻᒥᐅᑕᓂᑦ ᓄᓇᓕᓐᓂᑦ ᑭᒡᒐᑐᖅᑕᒥ ᐋᖅᑭᑦᑕᐅᒪᒌᖅᑐᓄᑦ ᑲᑎᒪᔨᕋᓛᓄᑦ ᐱᔨᑦᑎᕋᐅᑎᓄᓪᓗ 
(ᐃᓱᒪᓕᕆᕕᒃ, ᐃᓄᓕᕆᔨᒃᑯᑦ, ᐸᓖᓯᒃᑯᑦ, ᓄᓇᓕᓐᓂᑦ ᖃᓄᐃᙱᑦᑎᐊᕐᓂᕐᒧᑦ ᐃᓅᓯᓕᕆᔨᒧᑦ, ᐃᓯᖏᓪᓗ).

ᑲᒪᒋᔭᖃᕐᓗᑎᒃ ᐃᓚᑰᔾᔪᑎᖏᓐᓂᒃ ᐱᓕᕆᐊᔅᓴᖃᖅᑎᑦᑎᖃᑦᑕᓂᕐᒧᑦ, ᑰᒑᕐᔪᒻᒥ ᖃᓄᐃᙱᑎᐊᕐᓂᕐᒧᑦ ᑲᑎᒪᔨᕋᓛᑦ 
ᒫᓐᓇ ᓇᓗᓇᐃᖅᑐᐃᕙᓪᓕᐊᒻᒪᑕ ᐋᖅᑭᑦᑕᐅᒪᒌᖅᑐᓂᒃ ᐱᔨᑦᑎᕋᐅᑎᓂᒃ ᐊᒻᒪᓗ ᐊᑐᕋᔅᓴᐅᔪᓂᒃ ᓯᓚᑖᓂᑦ ᓄᓇᓕᓐᓂᑦ 
ᐋᖅᑭᓱᖅᑕᐅᒍᓐᓇᖅᑐᓂᒃ ᐊᑑᑎᑎᑦᑎᓂᕐᒧᑦ ᐱᔭᐅᔭᕆᐊᓕᓐᓂᒃ ᓄᓇᓕᓐᓂᑦ (ᓲᕐᓗ ᐃᒥᐊᓗᒻᒥᒃ ᐋᖓᔮᕐᓇᖅᑐᓕᕆᓂᕐᒧᑦ 
ᐊᑐᕐᓂᓪᓗᖃᑦᑕᓂᕐᒥᒃ ᑕᕐᕆᔮᔅᓴᐃᑦ ᐅᕝᕙᓘᓐᓃᑦ ‘ᐃᓕᓐᓂᐊᑎᑦᑎᖃᑦᑕᕐᓂᖅ ᐃᓕᓐᓂᐊᑎᑦᑎᔨᐅᖃᑦᑕᓂᐊᖅᑐᓂᒃ’ 
ᐃᓕᓐᓂᐊᑎᑎᓂᒃᑯᑦ).

	 8.2	ᐊᑐᕋᔅᓴᐃᑦ	ᑐᕌᒐᖏᓐᓄᑦ	ᐱᔾᔪᑎᖏᓐᓄᓪᓗ	ᑲᔪᓯᕙᓪᓕᐊᒍᑎᔅᓴᖏᑦ
•	 ᐃᓅᓯᕐᒥ ᐃᓕᙵᔭᐅᔭᕆᐊᓕᓐᓂᒃ ᐃᓕᓐᓂᐊᑎᑦᑎᓂᖅ

– ᐱᓕᕆᐊᑦ ᐃᑲᔫᑎᔅᓴᐃᑦ ᕿᑐᕐᖓᖃᕐᓂᕐᒧᑦ ᐃᓕᙵᔭᐅᔭᕆᐊᓕᓐᓂᒃ ᐊᒻᒪᓗ ᑮᓇᐅᔭᓕᕆᓂᕐᒧᑦ ᐸᕐᓇᐅᓯᐅᕐᓂᕐᒥᒃ;
– ᐱᓕᕆᐊᓂᒃ ᐋᖅᑭᔅᓱᐃᔭᕆᐊᓖᑦ ᐃᓚᒌᓄᑦ ᐊᒻᒪᓗ ᑲᔪᓯᑎᑕᐅᓗᑎᒃ ᑐᓴᕆᐊᕈᑎᖃᕐᓗᑎᒃ ᐃᓱᒪᓕᕆᓂᕐᒥᒃ, 

ᐃᓄᓕᕆᓂᕐᒥᒃ ᐊᒻᒪᓗ ᓄᓇᓕᓐᓂᑦ ᖃᓄᐃᙱᑦᑎᐊᖅᑐᓕᕆᓂᕐᒧᑦ ᑲᑎᒪᔨᓄᑦ; ᐊᒻᒪᓗ
– ᐱᓕᕆᐊᑦ ᑐᑭᓯᐅᒪᔾᔪᑎᔅᓴᖃᖅᑎᑦᑎᔾᔪᑕᐅᔪᓐᓇᖅᑐᑦ ᐊᒻᒪᓗ ᖃᐅᑕᒫᑦ ᐊᑐᖅᑕᐅᓲᓂᒃ ᐃᓕᙵᔭᐅᔭᕆᐊᓕᓐᓂᒃ ᐊᕐᕌᒎᑉ 

ᐃᓗᐊᓂ.
•	 ᐊᑐᙱᓂᕐᓴᐅᒋᐊᒃᑲᓂᕐᓂᖅ ᐃᒥᐊᓗᒻᒥᒃ ᐋᖓᔮᕐᓇᖅᑐᓂᓪᓗ

– ᓄᓇᓕᓐᓂᑦ ᐃᓕᓴᕕᒻᒥᓗ ᐱᓕᕆᐊᔅᓴᐃᑦ ᐅᔾᔨᕈᓱᓕᖅᑎᑦᑎᒋᐊᒃᑲᓂᕐᓂᕐᒧᑦ; ᐊᒻᒪᓗ
– ᐸᓖᓯᒃᑯᑦ ᐃᓕᓐᓂᐊᑎᑦᑎᓗᑎᒃ ᖃᓄᖅᑑᕆᐊᕈᑕᐅᖃᑦᑕᕈᓐᓇᖅᑐᓂᒃ ᐃᓕᓐᓂᐊᑎᑦᑎᔾᔪᑎᒋᓲᖏᓐᓂᒃ ᑕᐃᔭᐅᕙᑦᑐᖅ 

ᖃᓪᓗᓈᑎᑐᑦ DARE.
•	 ᐊᑐᓕᕐᓗᑎᒃ ᐅᖃᐅᓯᕐᒥᒃ ᐃᓕᖅᑯᓯᓕᕆᓂᕐᒧᓪᓗ ᐅᑉᐱᕆᔭᐅᔪᓂᒃ 

– ᐃᓄᑐᖃᐃᑦ ᑲᑎᒪᔨᖏᑦ ᖃᓄᐃᙱᑎᐊᕐᓂᕐᒧᑦ ᑐᙵᕕᒻᒦᖃᑦᑕᕐᓗᑎᒃ; ᐊᒻᒪᓗ
– ᐃᓅᓯᓕᕆᓂᖅ ᒪᒥᓴᐃᖃᑦᑕᓂᕐᓗ.

9.	 ᑐᑭᑖᕈᑏᑦ	ᓇᓗᓇᐃᖅᑐᑦ
ᐱᒋᐊᙵᕐᓂᖓᓂ ᖃᓄᐃᙱᑦᑎᐊᕐᓂᕐᒧᑦ ᑲᑎᒪᔨᕋᓛᑦ ᑲᑎᑎᑦᑎᓯᒪᔪᑦ ᐃᓚᒋᔭᐅᔪᓂᒃ ᓇᓕᑐᐃᓐᓇᖏᓐᓄᑦ ᑲᑎᒪᔨᐅᔪᓄᑦ 
ᐱᓕᕆᕕᐅᔪᓄᓪᓗ ᑭᒡᒐᖅᑐᐃᔪᓂᒃ ᑰᒑᕐᔪᒻᒥ. ᑖᒃᑯᐊ ᑭᒡᒐᖅᑐᐃᔩᑦ ᖃᐅᔨᑎᑦᑎᒍᓐᓇᕐᓯᓯᒪᔪᑦ ᐱᔾᔪᑎᓪᓗᐊᑕᐅᕙᑦᑐᓂᒃ 
ᐃᓱᒫᓘᑕᐅᕙᑦᑐᓂᓪᓗ ᓄᓇᓕᓐᓂᑦ ᐊᒻᒪᓗ ᐋᖅᑮᓂᕐᒥᒃ ᑐᑭᓯᓇᑦᑎᐊᖅᑐᒥᒃ ᑐᕌᒐᔅᓴᒥᒃ ᖃᓄᖅ ᑲᒪᒋᔭᐅᒋᐊᖃᕐᓂᐊᕐᒪᖔᑕ ᑕᒪᒃᑯᐊ.

ᑕᒪᓐᓇ ᑲᒪᒋᓯᒪᒐᑦᑎᒍ ᑐᓴᕆᐊᕐᕕᖃᕐᓂᒃᑯᑦ ᐃᓄᓕᒫᖅᑎᑎᓪᓗᑎᒃ ᑲᑎᒪᓂᒃᑯᑦ ᐊᒻᒪᓗ ᓈᓚᐅᑎᒃᑯᑦ ᐅᖄᓚᖃᑦᑕᑎᑦᑎᓂᒃᑯᑦ 
ᐊᒻᒪᓗᑦᑕᐅᖅ ᓴᖅᑭᔮᖅᑎᑦᑎᖃᑦᑕᓂᒃᑯᑦ ᖃᓄᐃᓕᒍᑕᐅᓯᒪᔪᓂᒃ ᐃᖅᑲᓇᐃᔮᑦᑎᓐᓂᒃ ᑭᒃᑯᑐᐃᓐᓇᕐᓄᑦ ᓇᔪᒐᐅᕙᑦᑐᓂᒃ.
ᑖᓐᓇ ᐊᖅᑯᑎᒋᓪᓗᒍ ᓄᓇᓖᑦ ᐅᔾᔨᕈᓱᓕᒃᑲᓂᕐᓯᒪᔪᑦ ᐱᔾᔪᑕᐅᕙᑦᑐᓂᒃ ᐱᔾᔪᑎᖃᖅᑐᓂᒃ ᖃᓄᐃᙱᑦᑎᐊᕐᓂᕐᒥᒃ ᐊᒻᒪᓗ 
ᓴᖅᑮᔾᔪᑕᐅᓯᒪᓪᓗᓂ ᓈᒻᒪᑦᑐᓂᒃ ᑐᑭᒧᐊᒍᑎᔅᓴᓂᒃ ᐋᖅᑭᒋᐊᕈᑕᐅᖁᓪᓗᒋᑦ ᐃᓅᓯᕐᒧᑦ ᑰᒑᕐᔪᒻᒥ. ᐱᓕᕆᐊᖅ ᐋᖅᑮᔾᔪᑕᐅᓯᒪᔪᖅ 
ᑐᓴᐅᒪᖃᑎᒌᑦᑎᐊᕐᓂᕐᒥᒃ ᑖᒃᑯᓇᙵᑦ ᑲᑎᒪᔨᐅᔪᓂᒃ ᐱᓕᕆᕕᐅᔪᓂᓪᓗ ᐊᑐᖅᑎᑦᑎᒋᐊᒃᑲᓐᓂᖃᑦᑕᓂᕐᒥᒃ ᖃᓄᐃᙱᑎᐊᕐᓂᕐᒥᒃ 
ᑲᒪᒋᔭᖃᕐᐸᑦᑐᓂᒃ. ᑭᖑᓪᓕᕐᐹᒥ ᖃᓄᐃᓕᒍᑕᐅᓯᒪᔪᑦ ᑲᑐᔾᔨᖃᑎᒌᒋᐊᒃᑲᓐᓂᖁᓪᓗᒋᑦ ᐊᒻᒪᓗ ᑲᑎᑎᓪᓗᒋᑦ ᑭᒃᑯᑐᐃᓐᓇᕐᓂᒃ 
ᑲᑎᒻᒪᔨᐅᔪᓂᒃ ᐱᓕᕆᐊᖃᖅᑐᓂᒃ ᑕᒪᒃᑯᓂᖓ ᐱᔾᔪᑕᐅᕙᑦᑐᓂᒃ ᐊᒻᒪᓗ ᒥᑭᓪᓕᕚᓪᓕᑎᑦᑎᓗᑎᒃ ᖃᓕᕇᓐᓂᐅᕙᑦᑐᒥᒃ ᐊᒻᒪᓗ 
ᐋᖅᑮᖔᕐᓗᑎᒃ ᑐᑭᓯᓇᑦᑎᐊᓂᕐᓴᒥᒃ ᖃᓄᖅᑑᕆᐊᕈᑎᔅᓴᒥᒃ ᑲᒪᔾᔪᑎᔅᓂᒃ ᐱᔭᐅᔭᕆᐊᓕᓐᓄᑦ ᑰᒑᕐᔪᒻᒥ.

ᑲᑎᒪᔨᕋᓛᑦ ᐋᖅᑮᕐᓯᒪᔪᑦ ᐸᕐᓇᐅᓯᐅᕐᓂᕐᒧᑦ ᑲᑎᒪᔨᕋᓛᖑᓂᐊᖅᑐᓂᒃ ᑲᑎᒪᔨᕋᓛᑦ ᐊᑖᓂ. ᑲᑎᒪᔨᕋᓛᖑᑲᐃᓐᓇᖅᑐᑦ ᑲᒪᒋᔭᓖᑦ 
ᓇᓂᓯᓂᕐᒧᑦ ᑎᑎᕋᕋᑦᑕᓂᕐᒧᓪᓗ ᑐᔅᓯᕋᐅᑎᓂᒃ ᑮᓇᐅᔭᓄᑦ ᐃᑲᔫᑎᔅᓴᓂᒃ ᐱᓕᕆᐊᓄᑦ ᐊᒻᒪᓗ ᖃᓄᐃᓕᐅᕈᑕᐅᖃᑦᑕᓂᐊᖅᑐᓂᒃ 
ᐸᕐᓇᑕᐅᓯᒪᔪᓂᒃ ᖃᓄᐃᙱᑦᑎᐊᓂᕐᒧᑦ ᑲᑎᒪᔨᕋᓛᓂᒃ ᑐᓴᕆᐊᕐᕕᖃᕐᓯᒪᓗᑎᒃ ᐊᓯᖏᓐᓂᒃ ᑲᑎᒪᔨᐅᔪᓂᒃ ᓄᓇᓕᓐᓂᑦ. 

ᐸᕐᓇᐅᓯᐅᕐᓂᕐᒧᑦ ᑲᑎᒪᔨᕋᓛᑦ ᑮᓇᐅᔭᖅᑖᔪᔪᑦ ᑭᒃᑯᑐᐃᓐᓇᕐᓄᑦ ᐋᓐᓂᐊᖅᑐᓕᕆᓂᕐᒧᑦ ᑐᑭᒧᐊᒍᑎᔅᓴᑎᒍᑦ ᐊᐅᓚᑦᑎᔾᔪᑎᔅᓴᓂᒃ 

11ᑰᒑᕐᔪᒻᒥ – ᓄᓇᓕᖕᓂ ᖃᓄᐃᖏᑦ ᑎᐊᕐᓂᕐᒧᑦ ᐸᕐᓇᐅᑎ 



ᒪᕐᕉᓐᓂᒃ ᐱᓕᕆᐊᓐᓂᒃ. ᓯᕗᓪᓕᐅᔪᔪᖅ ᑖᒃᑯᓇᙵᑦ ᑐᖅᑲᑕᕐᕕᐅᓂᐊᑐᖅ ᓱᕈᓯᕐᓄᑦ ᐅᑭᐅᓕᓐᓄᑦ 6ᓂᒃ-12ᓄᑦ. ᑖᓐᓇ ᐱᓕᕆᐊᖅ 
ᒪᕐᕈᐊᑎᖅᑐᓂ ᐱᓇᓱᐊᕈᓯᑕᒫᑦ ᔮᓐᓄᐊᕆᒥ ᐊᑐᔪᔪᖅ ᒫᑦᓯᐅᑉ ᓄᙳᖏᓐᓄᑦ ᐊᒻᒪᓗ ᐱᓕᕆᑎᑦᑎᖃᑦᑕᔪᓪᓗᑎᒃ ᑕᒪᒃᑯᓂᖓ 
ᓴᓇᙳᐊᖃᑦᑕᓂᕐᒥᒃ ᒥᕐᓱᖃᑦᑕᓂᕐᒥᓪᓗ, ᐱᙳᐊᕈᓯᕐᓂᒃ, ᐱᖅᑯᓯᖅᑎᒍᑦ ᐃᓕᙵᔭᐅᔭᕆᐊᓕᓐᓂᒃ ᐃᓄᑐᖃᕐᓂᒃ ᐊᒻᒪᓗ 
ᐆᒻᒪᑦᑎᐊᕆᓐᓇᖅᑐᓂᒃ ᑕᒧᓗᒐᔅᓴᓂᒃ. ᐊᐃᑉᐹ ᐱᓕᕆᐊᖅ, ᐃᓅᓱᑦᑐᓂᒃ ᓯᕗᓕᖅᑎᐅᓂᕐᒧᑦ ᐃᓕᓐᓂᐊᑎᑦᑎᓂᖅ ᐊᑕᐅᓯᐊᖅᑐᓂᒃ 
ᐱᓇᓱᐊᕈᓯᑕᒫᑦ ᔮᓐᓄᐊᕆ ᒫᑦᓯᐅᑉ ᓄᙳᖏᓐᓄᑦ ᐊᑐᔪᔪᖅ. ᑖᓐᓇ ᐱᓕᕆᐊᖅ ᐱᔾᔪᑎᖃᔪᔪᖅ ᓇᒻᒥᓂᖅ ᐱᕙᓪᓕᐊᔾᔪᑎᔅᓴᒥᒃ, 
ᑐᓴᐅᒪᖃᑦᑕᐅᑎᓂᕐᒧᑦ ᐃᓕᙵᔭᐅᔭᕆᐊᓕᓐᓂᒃ, ᐃᖅᑲᓇᐃᔮᖃᕐᓂᕐᒧᑦ ᐸᕐᓇᐅᓯᐅᕐᓂᕐᒥᒃ ᐊᒻᒪᓗ ᐱᓕᕆᕕᐅᔪᓄᑦ 
ᐳᓚᕋᖃᑦᑕᓂᕐᒥᒃ ᓄᓇᓕᓐᓂᑦ (ᓲᕐᓗ ᐋᓐᓂᐊᕕᒻᒧᑦ, ᐸᓖᓯᒃᑯᓐᓄᑦ  Hᐊᒪᓚᒃᑯᓄᓪᓗ ᑲᑎᒪᔩᑦ ᑲᑎᒪᑎᓪᓗᒋ ). ᐱᔾᔪᑎᖃᖅᑐᑎᒃ 
ᐳᓚᕋᑦᑕᔪᔪᑦ ᐅᔾᔨᕈᓱᓕᖅᑎᑦᑎᒋᐊᒃᑲᓐᓂᕈᒪᓪᓗᑎᒃ ᐱᓕᕆᐊᖏᓐᓂᒃ ᓄᓇᓖᑦ ᐃᓅᓱᑦᑐᓄᑦ, ᖃᐅᔨᕙᓪᓕᐊᓗᑎᒃ ᐱᓇᓱᐊᕋᔅᓴᓂᒃ 
ᐱᔨᑦᑎᕋᕐᓂᕐᒧᑦ ᐊᒻᒪᒪᓗ ᑐᑭᓯᐅᒪᓂᖅᑖᑲᓐᓂᕐᓗᑎᒃ ᐃᖅᑲᓇᐃᔮᖑᔪᓐᓇᖅᑐᓂᒃ.

10.  ᐊᑎᓕᐅᕈᓐᓇᖅᑐᑦ	ᐱᔭᕆᐊᑭᓪᓕᑎᕆᔩᑦ

ᑎᑎᕋᕐᕕᒃᓴᖅ

